
Koʻklam qaldirgʻochidek xushxabar uchayotir, 
Ovroʻpa chehrasidan bulutlar koʻchayotir,
Qara, Magʻrib uzanib Mashriqni quchayotir, 
Goʻzal qalb, samimiyat qutqaradi dunyoni, 
Yurtboshimning koʻksida oliy doʻstlik nishoni! 

Bilmagan bilgichlar yoʻq Temur ovozasini, 
Haykal qoʻymish eʼzozlab zamon mardonasini, 
Oltin yurak ochdi Gʻarb temir darvozasini, 
Qaytdi bobom dovrugʻi, qaytdi bobolar shoni, 
Yurtboshimning koʻksida oliy faxr nishoni. 

Hurmat ham gʻalabadek qozonilar, azizim, 
Hayot — koʻzgu, kulganga kulib qarar, azizim, 
Kim eʼzozga munosib, mezbon bilar, azizim, 
Har kimga emas boʻlmoq Gʻarbning aziz mehmoni, 
Yurtboshimning koʻksida oliy eʼzoz nishoni. 

Sena daryo mavjida daryolarim mavji bor, 
Eyfelning choʻqqisida minorlarim avji bor, 
“Chanel”ning iforida handalagim karji bor, 
Farangi dasturxonda oftob Samarqand noni, 
Yurtboshimning koʻksida oliy maqom nishoni. 

Yurtimizda bu soha ish oʻrni, investitsiya, 
innovatsiya, raqobat, qoʻshilgan qiymat va 
eksportni koʻpaytirishga eng katta turtki 
berayotgan yoʻnalishga aylandi. Soʻnggi besh 
yilda kichik va oʻrta tadbirkorlar soni 2 karra 
koʻpaydi. Ularda 10 million 500 ming odam 
— jami band aholining 74 foizi daromad topib, 
roʻzgʻor tebratyapti. Iqtisodiyot hajmining 
yarmidan koʻpi, sanoat va eksportning uchdan 
biri shu soha vakillari hissasiga toʻgʻri kelyapti.

Ushbu raqamlarning oʻziyoq mamlakatimiz 
iqtisodiyoti uchun kichik va oʻrta biznes 
qanchalik muhimligini yaqqol koʻrsatib turibdi. 
Davlatimiz rahbari shu bois bu yoʻnalishni 
qoʻllab-quvvatlash bundan keyin ham davlat 
siyosatining ustuvor yoʻnalishlaridan biri 
boʻlishini taʼkidladi.

— Tadbirkorlikni qoʻllab-quvvatlash — 
bizning strategik yoʻlimiz, — dedi Shavkat 
Mirziyoyev.

Uchrashuvda kichik va oʻrta biznes 
yoʻnalishidagi ustuvor vazifalar haqida fikr 
almashildi.

Xususan, 2025-yilda uning iqtisodiyotdagi 
ulushini 55 foizga koʻtarib, 70 milliard dollarlik 
qoʻshilgan qiymat yaratish;

— yangi bozorlarga kirib borishda transport, 
sertifikat va standartiga koʻmaklashib, kichik 
biznes eksportini oʻtgan yilgi 9 milliarddan 12 
milliard dollarga olib chiqish;

— ichimlik suvi, kanalizatsiya, yoʻl, qurilish, 
kommunal xoʻjalik, yetkazib berish, utilizatsiya, 

migratsiya, madaniyat va ijtimoiy xizmatlarda 
kichik biznes ulushini 2-3 karra oshirish;

— 1,5 million doimiy ish oʻrni tashkil qilib, 
sohada band aholi ulushini 75 foizga yetkazish;

— 100 nafardan koʻp ishchisi bor 
korxonalarni 4 mingtaga olib chiqish;

— kichik biznesda yangi 100 ta brend 
mahsulot chiqarishni yoʻlga qoʻyish;

— kichik biznes ishtirokida 200 ta startap 
loyihalarni moliyalashtirish kabi katta maqsadlar 
qoʻyilmoqda.

Bu borada xorijiy ekspertlar bilan birga 
dastur ishlab chiqildi. Unga 2025-yilda 
barcha manbalar hisobidan 10 milliard dollar 
yoʻnaltirilmoqda.

Prezidentimiz buning samarasida kichik va 
oʻrta biznesga yaratiladigan yangi imkoniyatlarni 
alohida qayd etib oʻtdi.

Xususan, aholini tadbirkorlikka jalb qilish 
uchun 22 trillion soʻmlik imtiyozli resurs 
ajratiladi. Shuning 2,5 trillion soʻmi yoshlarga, 
yana shunchasi ayollar tadbirkorligi loyihalari 
uchun yoʻnaltiriladi. Ayol tadbirkorlarga kredit 
stavkasi boshqalarga nisbatan 2 foiz arzon 
boʻladi.

Joriy yildan kichik biznesga 300 million 
soʻmgacha kredit berila boshlandi. Endi oxirgi 
bir yilda yiriklashib, kichik yoki oʻrta korxonaga 
aylangan tadbirkorlarga shuning 150 million 
soʻmi garovsiz beriladi. Shuningdek, oilaviy 
tadbirkorlik boʻyicha ham 50 million soʻmgacha 
garovsiz kredit  boʻladi.

Biznesni moliyalashtirishda muqobil manba 
sifatida venchur fondlar ommalashmoqda. Besh 
yilda ular ishtirokida 145 million dollarlik 53 ta 
startap loyiha amalga oshirilgan.

Buni kengaytirish maqsadida davlat banklari 
tomonidan yana 3 ta venchur kompaniya ochilib, 
50 million dollar fond shakllantirildi. Xorijdan 
ham yana 50 million dollar jalb qilinadi. Bu 
biznesni boshlayotgan tadbirkorlar uchun 
qoʻshimcha imkoniyat boʻladi. Eng muhimi, 
bunday loyihalar iqtisodiyotga yangi yoʻnalish, 
texnologiya, innovatsiya va yuqori qoʻshilgan 
qiymat olib kiradi.

Startap orqali yaratilgan yuqori samarali 
innovatsion mahsulot yoki xizmatlar texnik 
reglament va standartlarga kiritiladi. Bu ularga 
davlat buyurtmasi uchun yoʻl ochadi.

Biznes uchun yaratilgan sharoitlar evaziga 
soʻnggi uch yilda 250 ming yangi korxona 
tashkil topdi. Endi ularning faoliyati kengayishi 
uchun joy va bino kerak. Shu bois, hokimlar 
yer tanlashda, eng avvalo, ishini yoʻlga qoʻyib, 
rivojlanish istagida yurgan tadbirkorlar soʻragan 
joylarni auksionga chiqarishi zarurligi koʻrsatib 
oʻtildi.

Yana bir yangilik: bu yil Qoʻngʻirot, 
Chimboy, Asaka, Gʻijduvon, Gʻallaorol, 
Yakkabogʻ, Xatirchi, Chortoq, Bulungʻur, 
Sirdaryo, Denov, Quva, Shovot tumanlari 
hamda Yangiyoʻl va Margʻilon shaharlarida 
barcha davlat idoralari bitta koʻp qavatli 
binoga koʻchiriladi. Ulardan boʻshaydigan 

150 ta bino auksionda tadbirkorlarga taklif 
qilinadi.

Bunday yangiliklar qishloq xoʻjaligi sohasida 
ham bor. Qoraqalpogʻiston Respublikasi, 
Jizzax, Toshkent va vodiy viloyatlarida 5 ming 
gektardan ziyod yer yangicha tartibda ijaraga 
berilmoqda. U yerda tadbirkorlar oʻzi xohlagan 
ekinni ekib, bir qismiga saqlash, saralash, 
qadoqlash quvvatlari qurishi ham mumkin. 
Bu yil yana 30 ming gektar yer shunday tizim 
asosida savdoga chiqarilishi aytildi.

Yaqinda “Uzagrostar” xolding kompaniyasi 
tashkil qilingan edi. Uning tarkibida meva-
sabzavotchilikka ixtisoslashgan 16 ta kompaniya 
ochildi. Endi bu kompaniyalar har bir viloyatda 
meva-sabzavotni qayta ishlaydigan agrosanoat 
majmualari quradi. Bunga dastlabki bosqichda 
yana 200 milliard soʻm beriladi.

Salohiyatli yoʻnalishlardan yana biri — 
ishlab chiqarish. Joylarda bunga intiluvchilar 
koʻp, lekin hammasi ham ishni nimadan 
boshlash, qayerdan mutaxassis va texnologiya 
olib kelishni bilmaydi.

Shu bois, 20 ta tumanda kichik va oʻrta 
sanoat korxonalarini rivojlantirish boʻyicha 
loyiha ofislari ochilishi maʼlum qilindi. Ularga 
xorijiy muhandis, texnolog, dizayner, buxgalter 
va marketologlar olib kelinadi. Bunga shu 
yilning oʻzida 100 milliard soʻm ajratiladi.

Bundan tashqari, kichik biznesda yangi 
“drayver” boʻladigan uskuna va dastgohlar, 
tibbiy vositalar, elektronika sanoati, logistika 

kabi sohalarda tadbirkorlarni qoʻllab-
quvvatlash boʻyicha alohida dasturlar qabul 
qilinishi aytildi.

Yangi tadbirkorlar “oyoqqa turib olishi” 
uchun faoliyatining birinchi yili muhim. Shu 
bois, ularni qoʻllab-quvvatlash maqsadida 
“birinchi imkoniyat” tamoyili joriy etiladi. Yaʼni 
ilk bor maʼmuriy huquqbuzarlik qilgan tadbirkor 
javobgarlikdan ozod qilinib, kamchilikni 
bartaraf etish uchun imkoniyat beriladi.

Hozirda faoliyatni tugatish uchun barcha 
toifadagi tadbirkorlarga bir xil talab belgilangan. 
Endi bu jarayon ham soddalashadi. Oxirgi uch 
yillik aylanmasi 10 milliard soʻmdan oshmagan, 
soliqdan qarzi boʻlmagan korxonani ixtiyoriy 
tugatishda tekshiruv oʻtkazilmaydi.

Maʼlumki, yurtimizda 2028-yil 1-yanvarga 
qadar qoʻshimcha qiymat soligʻi va foyda soligʻi 
stavkasi oshirilmasligi belgilangan. Endi kichik 
va oʻrta biznesga qoʻshimcha talab va majburiyat 
yuklaydigan meʼyoriy hujjatlar qabul qilishga 
ham uch yillik moratoriy eʼlon qilindi.

Fermerlar uchun ham muhim yangilik: 
soliqdan qarzini vaqtida toʻlay olmagani uchun 
shu paytgacha yigʻilib qolgan 1 trillion soʻmlik 
penyani undirishdan voz kechildi.

Dunyoda keng rivojlanayotgan sunʼiy 
intellekt, raqamli va yashil texnologiyalar, 
kreativ xizmatlar sohasidagi loyihalarga ham 
qulay sharoitlar yaratib berilishi taʼkidlandi.

Oʻzbekistonda kichik biznesni rivojlantirish 
strategiyasini xalqaro moliya tashkilotlari 

ham qoʻllab-quvvatlamoqda. Prezidentimiz 
uchrashuvda Osiyo taraqqiyot banki, Yevropa 
tiklanish va taraqqiyot banki, Fransiya 
taraqqiyot agentligining vakolatxonalari 
rahbarlari bilan ham muloqot qildi. Xalqaro 
moliya tashkilotlariga amaliy hamkorligi va 
koʻrsatayotgan yordami uchun minnatdorlik 
bildirdi.

Uchrashuvda tadbirkorlar soʻzga chiqib, 
faoliyatini kengaytirish, yangi bozorlarga kirib 
borish, standartlarni oʻrganish, brend yaratish, 
startaplarni yuzaga chiqarish boʻyicha takliflarini 
aytdi. Davlatimiz rahbari buning uchun Kichik 
biznes uyushmasi tashkil qilish tashabbusini 
qoʻllab-quvvatladi.

Tadbirkorlar hamisha qonun va davlat 
himoyasida ekani taʼkidlandi. 

— Prezident doimo sizlarga eng yaqin 
koʻmakchi, tayanch va suyanch boʻladi. Sizlar 
yangilik qilishdan charchamanglar, men qoʻllab-
quvvatlashdan charchamayman,  — dedi 
Shavkat Mirziyoyev.

Uchrashuvda muhokama qilingan masalalar 
va takliflardan kelib chiqib, Prezident farmoni 
qabul qilinadigan boʻldi. Ushbu farmondagi 
yengilliklar qoʻshimcha hujjatlarni kutmasdan 
toʻgʻridan-toʻgʻri amaliyotga kiritiladi.

 

OʻzA 

KICHIK VA O‘RTA BIZNES YO‘NALISHI IQTISODIYOTNI YUKSALTIRISH VA 
MAMLAKAT RIVOJINI YANGI BOSQICHGA OLIB CHIQISHGA TURTKI BERADI

Prezident Shavkat Mirziyoyev 19-mart kuni kichik va oʻrta biznes vakillari bilan uchrashuv oʻtkazdi.

Maslahatchining joriy yilgi faoliyatining asosiy 
yoʻnalishlari koʻrib chiqildi.

Mamlakatimiz investitsiyaviy salohiyatini xalqaro 
maydonda yanada ilgari surish, Oʻzbekistonning Jahon savdo 
tashkilotiga aʼzo boʻlish jarayonini yakunlash boʻyicha amaliy 
choralar koʻrish, xorijdagi yetakchi taʼlim muassasalarida 
davlat xizmatchilarining malakasini oshirish masalalariga 
alohida eʼtibor qaratildi.

Boʻlajak Oʻzbekiston investitsiya salohiyati “roud-shousi” 
va Toshkent xalqaro investitsiya forumini yetakchi xorijiy 
kompaniyalar va moliyaviy institutlarni jalb qilgan holda 
yuqori saviyada oʻtkazish muhimligi taʼkidlandi.

Uchrashuvda Raqamli texnologiyalar xalqaro 
markazi huzurida Toshkent xalqaro tijorat sudini ishga 
tushirishning amaliy jihatlari, mamlakatimizning 
xalqaro reytinglardagi oʻrnini mustahkamlash, iqtisodiy 
rivojlanish sohasida fundamental tadqiqotlar olib borish 
boʻyicha birinchi navbatdagi chora-tadbirlarga toʻxtalib 
oʻtildi.

 OʻzA

Suhbat avvalida davlat rahbarlari 
yaqinlashib kelayotgan bahor ayyomi — 
Navroʻz munosabati bilan bir-birlarini 
samimiy qutlab, mustahkam sogʻliq, 
farovonlik va muvaffaqiyatlar, birodar 
Oʻzbekiston va Turkmaniston xalqlariga 
tinchlik-osoyishtalik va ravnaq tiladilar.

Doʻstlik, ishonch, yaxshi qoʻshnichilik 
va strategik sheriklik tamoyillariga 
asoslangan koʻp qirrali Oʻzbekiston 
— Turkmaniston munosabatlari jadal 
rivojlanib borayotgani katta mamnuniyat 
bilan qayd etildi.

2024-yilda oʻzaro tovar ayirboshlash 
hajmi 1 milliard dollardan oshdi. 
Sanoat, energetika, transport, qishloq 
va suv xoʻjaligi, iqtisodiyotning 
boshqa tarmoqlarida oʻzaro manfaatli 
hamkorlik rivojlanmoqda va kooperatsiya 
chuqurlashmoqda. Birgalikda “Shovot 
— Toshovuz” chegaraoldi savdo zonasi 
tashkil etilmoqda, faol hududlararo 
aloqalar va madaniy-gumanitar 

almashinuv dasturi doirasida tadbirlar 
oʻtkazilmoqda.

Oʻzbekiston va Turkmaniston 
yetakchilari mintaqaviy sheriklik, muhim 
forum hamda anjumanlarga tayyorgarlik 
koʻrish va ularni oʻtkazish masalalariga 
alohida toʻxtaldilar.

Samarqand shahrida “Markaziy Osiyo 
plyus” formatida oʻtkaziladigan sammitlar 
hamda Toshkent shahrida mintaqa 
davlatlari rahbarlarining navbatdagi 
Maslahat uchrashuvi kun tartibi yuzasidan 
batafsil fikr almashildi.

Davlatimiz rahbari joriy yil dekabr 
oyida Ashxobod shahrida Turkmaniston 
tashabbusi bilan Birlashgan Millatlar 
Tashkiloti Bosh Assambleyasi tomonidan 
eʼlon qilingan Xalqaro tinchlik va ishonch 
yili doirasida oʻtkaziladigan forum va 
boshqa xalqaro tadbirlar muhim ahamiyatga 
ega ekanini alohida taʼkidladi.

OʻzA

Oʻzbekiston Respublikasi Prezidenti 
Matbuot xizmati suratlari.

IKKI TOMONLAMA MUNOSABATLAR 
VA MINTAQAVIY HAMKORLIK 
YUZASIDAN FIKR ALMASHILDI

Oʻzbekiston Respublikasi Prezidenti 
Shavkat Mirziyoyev Turkman xalqining milliy yetakchisi, 

Turkmaniston Xalq Maslahati Raisi Gurbanguli 
Berdimuhamedov bilan telefon orqali muloqot qildi. Ikki 

tomonlama munosabatlar va mintaqaviy hamkorlikning dolzarb 
masalalari koʻrib chiqildi.

O‘ZBEKISTON 
PREZIDENTI MASLAHATCHI 
SUMA CHAKRABARTI BILAN 

UCHRASHUV O‘TKAZDI
Oʻzbekiston Respublikasi Prezidenti 

Shavkat Mirziyoyev iqtisodiy taraqqiyot, 
samarali boshqaruv va xalqaro hamkorlik 

masalalari boʻyicha maslahatchi Suma 
Chakrabartini qabul qildi.

Sanʼat shahri Parijdan ulgu mening Forishim,
Taajjubli emasdir Parijga dil yorishim. 
Xudo bergan doʻst topish sanʼati-la borishim, 
Eslatamiz Gyugoni, 
eslashadi Sinoni, 
Yurtboshimning koʻksida oliy nasab nishoni. 

Yurtboshining shonidan koʻkka yetar yurt boshi, 
Bu sening ham sharafing, boshing koʻtar, yurtdoshim! 
Yuqsin fidoyiligi, zakovati, bardoshi, 
Yuqsin ori, iymoni, saxovati, vijdoni, 
Yurtboshimning koʻksida hamiyatning nishoni. 

“Bonjour, Mamarayim”, deb Lui kelar erta kun, 
Ilm kerak, til kerak endi tillashmoq uchun. 
Har birimiz millatning yuzimiz, doʻstim, tushun... 
Tan berib, qoʻl berdi-ku fransuzning Makroni, 
Yurtboshimning koʻksida insoniylik nishoni. 

Olma pishar, ogʻzimga tushar, deb xom oʻylama, 
Ochildasturxon degan ertaklarni soʻylama. 
Yetakchidan oʻrnak ol, oʻzgalarga boʻylama:
Orden osti — yurakda bordir Oʻzbekistoni,
Yurtboshimning koʻksida abadiyat nishoni!

Prezidentimiz Shavkat Mirziyoyev Fransiya 
Respublikasining oliy mukofoti – Faxriy legion ordeni 

bilan taqdirlanganidan ilhomlanib

OLIY NISHON

Iqbol MIRZO, 
Oʻzbekiston xalq shoiri

Barcha jabhalarda korrupsiyaga nisbatan murosasiz 
munosabatni shakllantirish bugungi kunda nihoyatda 
dolzarb masala, bu borada nafaqat masʼul idoralar, balki 
keng jamoatchilik ham hamjihat va hamfikr boʻlmogʻi 
maqsadga muvofiq. Shundan kelib chiqib, qayerda 
bunday holatlarga duch kelsak, har birimiz bu noxush 
hodisaga nisbatan befarq boʻlmasligimiz, loqaydlik 
qilmasligimiz, aksincha, korrupsiya illatini tag-tomiri 
bilan quritishga qaratilgan saʼy-harakatlarni vijdonan 
bajarishga kirishmogʻimiz darkor.

Darhaqiqat, soʻnggi yillarda Oʻzbekistonda 
barcha soha va yoʻnalishlarda fundamental 
islohotlar kechdi. Ayniqsa, Taraqqiyot 
 strategiyasi, yangilangan Konstitutsiya asosida 
inson qadrini yuksaltirish va jamiyatda qonun 
ustuvorligini taʼminlash orqali xalqparvar 
davlat barpo etishning yangi bosqichida joriy 
etilgan korrupsiyaga qarshi kurashish tizimi 
bosh maqsadimiz va faoliyatimizning asosiy 
mezoni — xalqimizni rozi qilish boʻyicha 
davlat siyosatini toʻliq roʻyobga chiqarish 
jarayonlariga samarali xizmat qilmoqda.

Shu yil 5-mart kuni davlatimiz rahbari keng 
jamoatchilik ishtirokida Korrupsiyaga qarshi 
kurashish milliy kengashining navbatdagi 
yigʻilishida ushbu yoʻnalishdagi ishlarni 
sarhisob qilar ekan, korrupsiya zamonaviy 
Oʻzbekiston rivoji yoʻlidagi eng katta toʻsiq 
va gʻov ekanini yana bir bor taʼkidladi, chuqur 
tahlillar va monitoring asosida korrupsiyadan 
xoli muhitni yaratishga oid eng muhim 
vazifalarni belgilab berdi. Prezidentimizning 
ushbu majlisdagi nutqi mohiyat-eʼtiboriga koʻra, 
2025-yildan yangi Oʻzbekistondagi shiddatli 
islohotlarning yangi toʻlqini boshlanganidan 
darak beradi, desak hech mubolagʻa boʻlmaydi.

Sababi bevosita davlatimiz rahbari 
ishtirokida jamiyatimizda eng koʻp va qizgʻin 
muhokama qilinadigan korrupsiyaga qarshi 
kurashish masalasi ilk marotaba bunday 
format — keng jamoatchilik ishtirokida ochiq 
va oshkora koʻrib chiqilishi kuchli siyosiy 
irodani namoyon qildi. Bu bilan Prezidentimiz 
korrupsiyaga qarshi kurashishda yana bir bor 

SHIDDATLI ISLOHOTLARNING 
YANGI TO‘LQINI

Oʻzbekiston milliy davlatchiligi 
tarixiy yoʻli murakkab va 
ayni paytda koʻp qirralidir. 
Masalan, bugungi kunda 
mamlakatimizning 
rivojlangan davlatlar qatoriga 
integratsiyalashuv jarayoniga 
xalaqit berayotgan korrupsiya 
illatini yoʻqotish uchun jamiyat 
hayotiga chirmashib ketgan 
dunyoqarashni oʻzgartirish, 
aholining davlatga ishonchini 
tiklash, eskicha anʼana va 
yondashuvlar oʻrniga yangi 
huquqiy qadriyat va institutlarni 
joriy etish muammosini olaylik. 
Shukrki, yangicha ijtimoiy-
siyosiy va madaniy oʻzgarishlar 
bilan chambarchas bogʻliq yangi 
Oʻzbekiston ulugʻvor gʻoyasini 
milliy huquq tizimimizning 
ichki dinamikasiga singdirish 
uchun ulkan shijoat va uni 
amalga oshirishga qatʼiy siyosiy 
irodani Prezidentimizning davlat 
rahbari sifatida qabul qilayotgan 
siyosiy qarorlari va tizimli saʼy-
harakatlarida yaqqol his qildik.

tashabbuskor va  islohotchi, davlatchilikni 
mustahkamlash borasida uzoqni koʻzlab ish 
yurituvchi arbob ekanini koʻrsata oldi.

Aytish kerakki, keyingi yillardagi keng 
qamrovli islohotlar doirasida korrupsiyaga 
qarshi kurashish sohasida muhim tashkiliy-
huquqiy chora-tadbirlar amalga oshirildi. 
Aholining huquqiy ongi va madaniyatini 
oshirish, jamiyatda korrupsiyaga murosasiz 
munosabatni shakllantirishga yoʻnaltirilgan 
tizimli choralar koʻrildi.

Bosh qonunimizda belgilangan davlat 
suvereniteti, insonparvar demokratik davlat, 
ochiq va adolatli jamiyat, inson qadri, erkinlik 
va tenglik, ijtimoiy adolat va birdamlik kabi 
eng ezgu gʻoyalarga tayanib, oʻttiz yetti 
yarim millionlik ahil xalqimizga erkin va 
farovon hayotni taʼminlash yoʻlida amalga 
oshirilayotgan ulkan ijtimoiy-siyosiy, iqtisodiy 
jarayonlar samarasida Oʻzbekiston chuqur 
demokratik oʻzgarishlar, keng imkoniyatlar va 
amaliy ishlar mamlakatiga aylandi.

Islohotlar doirasida fuqarolarning huquq 
va manfaatlari himoyalanib, davlat hokimiyati 
va boshqaruvi organlari faoliyati ochiqligi 
taʼminlandi, jamoat va parlament nazorati 
mexanizmlari takomillashtirildi, shuningdek, 
huquqni muhofaza qilish va sud organlari 
faoliyatining huquqiy asoslari isloh qilindi.

Jumladan, Oʻzbekistonning ijtimoiy-siyosiy 
hayotida oʻziga xos unutilmas tarixiy jarayonga 
aylangan konstitutsiyaviy islohotlarning mevasi 
sifatida 2023-yil 30-aprelda boʻlib oʻtgan 
umumxalq referendumida yangi tahrirdagi 
Konstitutsiyamiz yakdillik bilan qabul qilindi. 
Millionlab yurtdoshlarimizning faol ishtiroki 
va siyosiy irodasi aks etgan Bosh qonunimizda 
Konstitutsiya va qonunlarning ustunligi soʻzsiz 
tan olinishi, insonning huquq va erkinliklarini 
taʼminlash davlatning oliy maqsadi ekani, 

shuningdek, ilk bor konstitutsiyaviy darajada 
Vazirlar Mahkamasiga ijro etuvchi hokimiyat 
organlarining ishida ochiqlik va shaffoflik, 
qonuniylik va samaradorlikni taʼminlash, 
ularning faoliyatida korrupsiya holatlariga 
qarshi kurashish, davlat xizmatlari sifatini 
oshirish va ulardan foydalanish imkoniyatini 
kengaytirish boʻyicha choralar koʻrish vazifasi 
yuklatildi.

Bu jihatlar hayotimizda ulkan ahamiyatga 
ega huquqiy asoslarni yaratdi. Bular, oʻz 
navbatida, yangilangan Konstitutsiya 
Oʻzbekiston demokratik islohotlar yoʻlidan 
hech qachon ortga qaytmasligini yuridik 
jihatdan kafolatlash barobarida “inson — 
jamiyat — davlat” tamoyili asosida yaratilgan 
yangi huquqiy tizimga tayanib, faqat oldinga 
qarab borishni qonunan mustahkamladi. 

Yangi tahrirdagi Konstitutsiyada 
korrupsiyaga qarshi kurashish sohasiga taalluqli, 
jumladan, Oliy Majlis Qonunchilik palatasi va 
Senati tomonidan Oʻzbekiston Respublikasida 
korrupsiyaga qarshi kurashish toʻgʻrisidagi har 

yilgi milliy maʼruzani eshitish, Oʻzbekiston 
Prezidenti tomonidan respublika korrupsiyaga 
qarshi kurashish organining rahbarligiga 
nomzod taqdim etish, Senat tomonidan 
respublika korrupsiyaga qarshi kurashish organi 
rahbarini saylashga oid normalar belgilandi.

Koʻrinib turibdiki, bugungi kunda 
Konstitutsiya va qonun ustuvorligini taʼminlash, 
hayotga ochiqlik va oshkoralik tamoyillarining 
taʼsirchan shakllarini joriy etish, davlat 
hokimiyati organlari faoliyati ustidan samarali 
jamoatchilik nazoratini oʻrnatish boʻyicha 
boshlangan ishlar ortga qaytmas tus olgan.

Natijada davlat hokimiyati va boshqaruvi 
organlari faoliyati ochiqligini taʼminlash, 
byurokratiya va korrupsiyaning turli 
koʻrinishlariga qarshi kurashish davlat 
siyosatining eng ustuvor yoʻnalishiga aylandi. 
Buni sohaga oid qabul qilingan konseptual 
ahamiyatga ega normativ-huquqiy hujjatlar, 
maʼmuriy islohotlar doirasida  korrupsiyaning 

oldini olishga qaratilgan chora-tadbirlar 
misolida ham koʻrishimiz mumkin.

Xususan, 2017-yil 3-yanvarda “Korrupsiyaga 
qarshi kurashish toʻgʻrisida”gi qonun qabul 
qilinishi bu sohadagi munosabatlarni tartibga 
solishda boshlangan islohotlarimizning oʻziga 
xos huquqiy poydevori boʻldi. Unga koʻra, 
korrupsiya shaxsning oʻz mansab yoki xizmat 
mavqeyidan shaxsiy manfaatlarini yoxud oʻzga 
shaxslarning manfaatlarini koʻzlab, moddiy 
yoki nomoddiy naf olish maqsadida qonunga 
xilof ravishda foydalanishi, xuddi shuningdek, 
bunday nafni qonunga xilof ravishda taqdim 
etish ekani va buning uchun javobgarlik 
muqarrarligi aniq belgilab qoʻyildi.

Prezidentimizning 2020-yil 29-iyundagi 
“Oʻzbekiston Respublikasida korrupsiyaga 
qarshi kurashish tizimini takomillashtirish 
boʻyicha qoʻshimcha chora-tadbirlar 
toʻgʻrisida”gi farmoniga muvofiq, 
korrupsiyaning oldini olish va unga qarshi 
kurashish sohasida davlat siyosatini 
shakllantirish va amalga oshirishga masʼul 

maxsus vakolatli davlat organi — Korrupsiyaga 
qarshi kurashish agentligi tashkil etildi. 
Agentlikning Oʻzbekiston Prezidentiga 
boʻysunishi va parlament oldidagi hisobdorligi 
belgilab qoʻyildi.

Boshqacha aytganda, davlatimiz rahbarining 
“Oʻzbekiston Respublikasida korrupsiyaga 
qarshi kurashish tizimini takomillashtirish 
boʻyicha qoʻshimcha chora-tadbirlar 
toʻgʻrisida”gi va “Korrupsiyaga qarshi 
murosasiz munosabatda boʻlish muhitini 
yaratish, davlat va jamiyat boshqaruvida 
korrupsiyaviy omillarni keskin kamaytirish 
va bunda jamoatchilik ishtirokini kengaytirish 
chora-tadbirlari toʻgʻrisida”gi farmonlari 
korrupsiyaning barvaqt oldini olishga qaratilgan 
muhim konseptual hujjatlar sifatida xizmat 
qilmoqda.

Shuningdek, davlat organlari va tashkilotlari 
faoliyatining jamoatchilik va  ommaviy axborot 
vositalari uchun ochiq boʻlishi, ular bilan 

kundalik faoliyatida yaqin muloqot va hamkorlik 
oʻrnatishiga  qaratilgan “Davlat hokimiyati va 
boshqaruvi organlari faoliyatining ochiqligi 
toʻgʻrisida”gi va “Jamoatchilik nazorati 
toʻgʻrisida”gi qonunlar, Prezidentimizning 
“Budjet jarayonida fuqarolarning faol 
ishtirokini taʼminlash boʻyicha qoʻshimcha 
chora-tadbirlar toʻgʻrisida”gi qarori barcha 
toifadagi mansabdorlarning har bir xatti-
harakatiga oddiy xalq koʻzi bilan baho berish 
imkonini yaratdi.

2024-yilda sohaga oid yana bir muhim 
normativ-huquqiy hujjat — “Manfaatlar 
toʻqnashuvi toʻgʻrisida”gi qonun qabul 
qilinganini ham alohida eʼtirof etish 
lozim. Prezidentimizning “Oʻzbekiston 
Respublikasining “Manfaatlar toʻqnashuvi 
toʻgʻrisida”gi qonuni ijrosini samarali tashkil 
etish chora-tadbirlari toʻgʻrisida”gi qarori 
bilan manfaatlar toʻqnashuvining oldini olish 
boʻyicha 2024-yilda amalga oshiriladigan 
ishlar yuzasidan “yoʻl xaritasi” tasdiqlandi. 
Shuningdek, davlatimiz rahbarining “Aholi va 
davlat xizmatchilarining korrupsiyaga qarshi 
kurashish sohasidagi bilimlarini uzluksiz 
oshirish tizimini joriy qilish chora-tadbirlari 
toʻgʻrisida”gi qarori qabul qilindi. 

Bundan tashqari, 2022-yil 8-avgustda “Davlat 
fuqarolik xizmati toʻgʻrisida”gi qonun qabul 
qilinib, unda davlat fuqarolik xizmatchilarining 
huquqiy maqomi, majburiyatlari, cheklovlar 
hamda korrupsiyaning oldini olishga doir chora-
tadbirlar belgilab berildi. Oradan roppa-rosa bir 
yil oʻtib, 2023-yil 8-avgustda qabul qilingan 
“Normativ-huquqiy hujjatlarning va ular 
loyihalarining korrupsiyaga qarshi ekspertizasi 
toʻgʻrisida”gi qonunga muvofiq, agentlikning 
normativ-huquqiy hujjatlar va ular loyihalarining 
korrupsiyaga qarshi ekspertizasini oʻtkazishdagi 
vakolatlari, shuningdek, davlat organlari 
tomonidan korrupsiyaga qarshi ekspertizasi 
toʻgʻrisidagi qonunchilik talablariga rioya 
etilishini monitoring qilish tartibi hamda 
normativ-huquqiy hujjatlardagi va ularning 
loyihalaridagi korrupsiyani keltirib chiqaruvchi 
omillar belgilandi.

Prezidentimiz Korrupsiyaga qarshi kurashish 
milliy kengashi yigʻilishida keyingi yillarda 
korrupsiya illatiga qarshi kurashish boʻyicha 
qabul qilingan qonun va qarorlar, yaratilgan 
yangi tizim oʻrni, jamiyatda korrupsiya 
muammosini jamoatchilik muhokamasiga olib 
chiqadigan ochiq tizim va muhitning ahamiyati, 
ayniqsa, ommaviy axborot vositalarining bu 
boradagi oʻrni va taʼsiri ortib borayotganini 
qayd etdi.

Koʻp masalalarni raqamlashtirish kutilgan 
natijalar berayotganiga alohida eʼtibor qaratib, 
“Barcha banklar 100 million soʻmgacha maishiy 
kreditlarni inson omilisiz 5 daqiqa ichida 
onlayn beryapti. Natijada oldin bu ish bilan 
shugʻullangan minglab bankirlar endi mahallaga 
tushib, odamlarga loyiha, kredit taklif qilib, 
mijozini koʻpaytirish bilan ishlayapti”, dedi.

Shuningdek, aholi va tadbirkorlarga “xalq 
xizmatidagi davlat” tamoyili asosida xizmat 
koʻrsatish yoʻlga qoʻyildi. Xususan, 120 
turdagi hujjatlarni talab qilish, 160 dan ortiq 
litsenziya va ruxsatnoma bekor qilindi. Natijada 

200 mingga yaqin yangi tadbirkor bozorga 
kirib keldi. Chet el ishtirokidagi korxonalar 
qariyb 5 karra oshib, 23 mingga yaqinlashdi. 
Elektron davlat xizmatlari soni 15 karra ortib, 
721 taga yetdi, ulardan foydalanuvchilar esa 11 
milliondan oshdi.

Eng muhimi, Prezidentimiz korrupsiyaga 
qarshi kurashish doimiy jarayon ekanini aytib, 
bu boradagi dolzarb masalalar va kelgusi 
vazifalarni aniq koʻrsatib, korrupsiyaviy 
omillarni tag-tomiri bilan yoʻqotadigan preventiv 
choralar eʼtiborsiz qolayotganiga diqqat qaratdi. 
Korrupsiyaning oldini olish davlat xizmatiga 
professional va fidoyi kadrlarni tanlash hamda 
ularni “halollik vaksinasi” bilan emlashdan 
boshlanishidan kelib chiqib, ishga olishdagi 
tartib va yondashuvlarni takomillashtirish 
boʻyicha topshiriqlar berdi. Davlat xizmatchilari 
daromadini deklaratsiyalashga oid qonun 
zarurati qayd etilib, uning loyihasi jamoatchilik 
muhokamasiga qoʻyilishi belgilandi.

Davlatimiz rahbari fikri toza, korrupsiyaga 
toqatsiz yangi avlodni tarbiyalash maqsadida 
taʼlim maskanlarida halollik gʻoyalarini 
singdirish, ularning tashabbuslarini qoʻllab-
quvvatlash muhimligini koʻrsatib oʻtdi. Keng 
jamoatchilikka murojaat qilib, korrupsiyaga 
qarshi kurashish umummilliy vazifa, har bir 
vatanparvar yurtdoshimizning vijdon ishi 
ekanini taʼkidladi.

Yigʻilishda davlatimiz rahbari tomonidan 
aniq maqsadga yoʻnaltirilgan 55 ta tashabbus 
ilgari surildi. Ular doirasida beshta qonun, 
oʻn ikkita farmon va qaror ishlab chiqiladigan 
boʻldi. Korrupsiyaga qarshi kurashishda 
parlament, milliy va hududiy kengashlar, 
fuqarolik jamiyati institutlarining roli oshirilishi 
koʻrsatib oʻtildi.

Binobarin, barcha jabhalarda korrupsiyaga 
nisbatan murosasiz munosabatni shakllantirish 
bugungi kunda nihoyatda dolzarb masala, 
bu borada nafaqat masʼul idoralar, balki 
keng jamoatchilik ham hamjihat va hamfikr 
boʻlmogʻi maqsadga muvofiq. Shundan kelib 
chiqib, qayerda bunday holatlarga duch kelsak, 
har birimiz bu noxush hodisaga nisbatan befarq 
boʻlmasligimiz, loqaydlik qilmasligimiz, 
aksincha, korrupsiya illatini tag-tomiri 
bilan quritishga qaratilgan saʼy-harakatlarni 
vijdonan bajarishga kirishmogʻimiz darkor. 
Adolatsizlikka nisbatan murosasiz boʻlishni 
oʻzimizdan boshlashimiz zarur. Zero, bu borada 
har bir fuqaroning erki va huquqi Konstitutsiya 
va qonunlarda qatʼiy kafolatlangan. Jumladan, 
qonunlarimizda jismoniy va yuridik 
shaxslarning korrupsiyaga oid huquqbuzarlik 
faktlariga doir murojaatlari toʻliq, xolisona va 
oʻz vaqtida koʻrib chiqilishi, korrupsiyaga oid 
huquqbuzarliklar toʻgʻrisida axborot bergan 
shaxslar himoya qilinishi belgilab qoʻyilgan.

Muxtasar qilib aytganda, Prezidentimiz 
ilgari surgan tashabbuslar korrupsiyaga qarshi 
samarali kurashish orqali jamiyatimizda 
qonun ustuvorligi prinsipini mustahkamlash, 
Oʻzbekistonning barqaror taraqqiyoti 
kafolatlari, inson huquq va erkinliklarini 
ishonchli himoya qilish, mamlakatda qonuniylik 
va huquq-tartibotni oʻrnatishda mustahkam 
asoslarni yaratishga xizmat qiladi.

Akmal RAHMONOV, 
Oʻzbekiston Respublikasi 

Konstitutsiyaviy  sudi sudyasi, 
yuridik fanlar nomzodi

FERMER  TABIAT  BILAN  SO‘ZLASHIB,
ZAMIN BILAN TILLASHIB YASHASHI KERAK 

Koʻp dehqonlar Xorazm viloyatining tabiati injiqligi — issigʻi jazirama, 
sovugʻi izgʻirin boʻlishidan noliydi. Buning ustiga hududdagi suv 
muammosi yerga urugʻ qadab, yuqori hosil olish imkonini bermasligini 
aytadi. 2006-yildan beri fermerlik bilan shugʻullanib, tabiat bilan 
soʻzlashib, yer bilan tillashib, ogʻir mehnatdan qochmay, ekin yetishtirib 
kelyapman. Toʻgʻrisi, noligandan koʻra koʻproq harakat qilishni, 
yangilikka intilib, turli tajribalarni sinab koʻrishni yoqtiraman. Oʻsha 
yillardayoq paxta, gʻalladan eng koʻp hosil olgan dehqonlardan biri 
boʻlishga intilardim. Biroq qancha tirishsam ham moddiy-texnik baza 
yetishmasligi tufayli hosildorlikni oshirishni avvaliga eplolmadim. 
Ammo oxirgi yillardagi qulaylik va imtiyozlardan toʻgʻri foydalanib, eng 
zamonaviy texnikalarni sotib oldim. Faoliyatimga ilm-fan yutuqlarini 
tatbiq etib, yomgʻirlatib, tomchilatib sugʻorish texnologiyalarini qoʻllab, 
hosildorlikni bir necha barobar oshirdim. Natijada oʻtgan yili paxtadan 56, 
gʻalladan 110 sentnerdan ortiq hosil olib, katta xirmon koʻtardim.

Ichimlik suv va issiqlik taʼminoti, 
mahallalar obodligi hamda qishloq xoʻjaligi 
bilan bogʻliq masalalar boʻyicha oʻtkazilgan 
videoselektor yigʻilishida qatnashib, 
davlatimiz rahbariga erishgan natijam haqida 
soʻzlab berdim. 

Prezidentimiz Xorazm viloyatida paxta 
va gʻalladan olgan hosilim haqida eshitib 
mamnun boʻldi. Xorazm viloyati sharoitida 
bunday yuqori hosil olish katta mehnat, 
mashaqqat talab etishini aytib, “Doʻstlik” 
ordeni bilan taqdirlashini bildirdi. Ushbu 

eʼtirof gʻayratimga gʻayrat, shijoatimga 
shijoat qoʻshdi.  Koʻksimni bezab turgan 
orden esa bildirilgan ishonch namunasi boʻlib, 
zimmamga katta masʼuliyat yukladi. 

Shuningdek, videoselektorda davlatimiz 
rahbarining qishloq xoʻjaligi sohasini yanada 
taraqqiy ettirish boʻyicha takliflari, fidoyi 
fermerlarga hosildorlikni oshirishi uchun 
bundan ham katta imkoniyatlar taqdim 

etadigan tashabbuslarini eshitib, ikki karra 
mamnun boʻldim.

Jumladan, fermerlar faoliyati tadbirkorlik 
reytingi orqali baholanib, yuqori reytingdagi 
fermerlarga kreditning qaytmaslik xavfini 
sugʻurtalash talabi bekor boʻlishi, yer soligʻi 
3 barobar, kengashga toʻlanadigan badal 2 
karra kamaytirilishi yangi marralarni zabt 
etishga undaydi. Paxta va gʻalladan koʻp 
hosil olganlarga 25 foizgacha yerida chorva 
ozuqasi, sabzavot, dukkakli va boshqa 
ekinlarni almashlab ekishga ruxsat etilishi 
esa daromadimizning yanada oshishiga zamin 
hozirlaydi.

Bu yangilikdan ruhlanib, bahorgi ekin-tikin 
ishlarini boshlab yubordim. Kecha viloyatda 
birinchilardan boʻlib yangi texnologiya 
asosida yerga chigit qadadik. Bu jarayonni 

koʻrgazmali seminar shaklida amalga oshirib, 
hududdagi fermerlar bilan tajribamizni 
oʻrtoqlashdim. Dehqon  xoʻjaligimizda 
yoʻlga qoʻyilgan yomgʻirlatib, tomchilatib 
sugʻorish texnologiyasi, ekin maydoni 
atrofidan unumli foydalanish uchun ekilgan 
daraxtlarni koʻrsatdim. Shu bilan birga, yil 
davomida moʻl hosil olish uchun tartib bilan 
qilgan ishlarim haqida soʻzlab berib, oʻzaro 
fikr almashdik. Agrar soha ilm-fani, koʻp 
yillik tajribaga asoslangan amaliyotni boshqa 
fermerlar ham faoliyatida hayotga tatbiq etsa, 
paxta va gʻalla hosildorligi karrasiga oshadi.

Xalqimizda “Vaqting ketdi — naqding 
ketdi” degan gap bor. Dehqonchilikda har bir 
ishni oʻz vaqtida qilish juda muhim. Urugʻni 
yerga qadash, sugʻorish, oziqlantirish oʻz 
vaqtida boʻlmasa, kutilgan natijaga erishish 
imkonsiz. Ayni kunlarda yurtimizda havo 
harorati isib bormoqda. Bu esa tezroq yerga 
chigit qadash kerakligini bildiradi. Har yili 
ob-havo turlicha keladi. Dehqonda ayni shu 
sanada chigit qadab, mana bu sanada hosilni 
yigʻib olasan degan qatʼiy tartib yoʻq. Fermer 
sohadagi bilimi, shaxsiy tajribasiga tayanib, 
muddatlarni toʻgʻri tanlay bilishi zarur.

Ekinlar hosildor, turli kasalliklarga 
chidamli boʻlishi urugʻ naviga ham bogʻliq. 
Oʻtgan yili tajriba tariqasida 60 gektar paxta 
maydoniga mahalliy navlar bilan birga Xitoy 
navlarini ham ekkan edik. Xitoy chigiti 
hasharotdan kamroq zararlanganini aniqladik. 
Tajribani davom ettirgan holda bu yil yana 
ikki xil paxta navini ekib koʻryapmiz.

Turli tajribalarni sinab koʻrish qishloq 
xoʻjaligi sohasi rivojiga foyda keltiradi. 
Hosildorlik yildan yilga ortishiga xizmat qiladi. 
Innovatsion texnologiyalar, yangi tajribalarni 
qoʻllab, hosil va daromadini oshirishi uchun 
fermerlarga barcha kerakli shart-sharoitlar 
yaratilgan. Bunday imkoniyatdan, albatta,  
biz — dehqonlar unumli foydalanib qolishimiz 
zarur. Nasib boʻlsa, bu yil davlatimiz rahbari 
ishonchini oqlab, nafaqat gʻalla va paxta 
xirmonini kattalashtirish, balki agrar sohada 
yangi marralarni zabt etishni oʻz oldimga 
birlamchi maqsad qilib qoʻyganman. 

Egamberdi SOBIROV,
Xonqa tumanidagi “Sultonboy 

Xonimjon” fermer xoʻjaligi rahbari, 
“Doʻstlik” ordeni sohibi

NASIB BOʻLSA, BU YIL 
DAVLATIMIZ RAHBARI 
ISHONCHINI OQLAB, 
NAFAQAT GʻALLA VA 
PAXTA XIRMONINI 
KATTALASHTIRISH, 
BALKI AGRAR SOHADA 
YANGI MARRALARNI 
ZABT ETISHNI OʻZ 
OLDIMGA BIRLAMCHI 
MAQSAD QILIB 
QOʻYGANMAN.

KORRUPSIYA — jamiyat tanasidagi saraton

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

Mazkur hazilomuz gap zamirida hikmat, 
haqiqat bor. Bu yerda yetishtirilayotgan 
uzum, bodring, turp singari meva-sabzavotlar 
nafaqat yurtimiz, balki xorijda ham mashhur. 
Ular kaftdek yerdan toʻrt faslda moʻl hosil 
yetishtirishda oʻziga xos maktab yaratib, koʻpga 
ibrat boʻlib keladi.

Mahallalarda tomorqadan samarali 
foydalanish orqali aholi bandligi va daromadlarini 
oshirish, kambagʻal oilalar bilan tizimli ishlash, 
obodonlashtirish, koʻkalamzorlashtirish ishlarini  
ommalashtirish, Navroʻz umumxalq bayrami va 
muborak Ramazon oyini koʻtarinki kayfiyatda 
oʻtkazish maqsadida boshlangan “Dolzarb bir 
oylik” tadbirlari olis qishloqlarga farovonlik 
va koʻtarinkilik olib kirdi, yangi tajribalarni  
ommalashtirish imkoniyatini berdi.

“Qoʻrgʻoncha” mahalla fuqarolar yigʻinida 
yashovchi Vohidjon Qodirov issiqxonada 
ertaki bulgʻor qalampiri yetishtirishda oʻziga 
xos tajriba toʻplagan.  Muqobil isitish va 
tomchilatib sugʻorish tizimi yoʻlga qoʻyilgan. 
Dehqon mehnati va izlanishlari bilan 
baravj rivojlanayotgan nihollardagi hosil 
nishonalaridan koʻz quvnaydi, dil yayraydi. 
Sarxil neʼmatlar bozorga chiqarilyapti. Bir 

Mana shunday sururli, farahbaxsh kunlarda 
yurtimizda “Mahalla tizimi xodimlari kuni” ham 
keng nishonlanishi bejiz emas. Zero, mahalla 
— Navroʻzni ulugʻlovchi qadriyatlar beshigi, 
milliy meros va anʼanalarimiz bardavomligini 
taʼminlovchi maskandir.

Albatta, bunday qoʻshaloq bayram tadbirlari 
koʻp jihatdan yurtimiz mahallalaridagi osoyishtalik, 
xavfsiz muhitni taʼminlash, fuqarolar tinchligi va 
xotirjamligi uchun xavfsizlik choralarini koʻrish 
kabi ustuvor vazifalarga bogʻliq.

“Oʻzbekiston — 2030” strategiyasini “Atrof-
muhitni asrash va “yashil iqtisodiyot” yilida 
amalga oshirishga oid davlat dasturida jamiyatda 
ijtimoiy-maʼnaviy muhit barqarorligini 
taʼminlashga alohida eʼtibor qaratilgan.

Jumladan, mamlakatimizda ijtimoiy-
maʼnaviy muhitni sogʻlomlashtirish, aholining 
terrorizm va ekstremizm mafkurasiga qarshi 
immunitetini shakllantirish, yot gʻoyalar taʼsiriga 
tushib qolgan shaxslar bilan tizimli ishlar olib 
borish kabi qator vazifalar belgilangan.

Bugun zamonaviy dunyoda sarhadlar 
yoʻqolib, globallashuv jarayoni shiddat bilan 
kechmoqda. Tinchlik, xavfsizlik masalasi har 
qachongidan ham dolzarb. Bu borada, birinchi 
galda, mahallalarda xavfsiz muhit yaratish, 
fuqarolar tinchligi va osoyishtaligini taʼminlash 
muhim ahamiyatga ega. Zero, mahalla — 
tinchlik-osoyishtalik, mehr-oqibat, tarbiya 
maskani.

“Dolzarb bir oylik” safarbarligi

TINCHLIK hukmron joyda BARAKA bor

Keyingi yillarda yurtimizda mahalla 
institutining maqomi oshirilib, vakolati 
kengaytirildi. Bu esa mahallaning tadbirkorlik 
va bandlik markaziga, ijtimoiy-iqtisodiy 
masalalar hal etiladigan yaxlit maskanga 
aylanishiga zamin yaratmoqda. Mahallada 
jamoat tartibini saqlash va jinoyatchilikni 
kamaytirishga qaratilgan islohotlar samarasi 
esa haqiqatan quvonarli.

Raqamlarga murojaat qilsak, 2024-yilda 
Oʻzbekiston mahallalari  uyushmasi  tomonidan 

manfaatdor idoralar bilan birgalikda bajarilgan 
ishlar natijasida 3287 ta mahalla jinoyatchilikdan, 
2000 ga yaqini ishsizlikdan, 1500 dan ortigʻi 
oilaviy ajralishdan xoli hududga aylandi.

Hali mahallalarning ishga solinmagan 
imkoniyati koʻp. Ayniqsa, mahallalarda 
xavfsiz muhit yaratishning tashkiliy-profilaktik 
asoslarini zamon talablariga moslashtirish, sodir 
etiladigan qonunbuzarliklarning asl omillarini 
oʻz vaqtida aniqlash va kompleks chora-
tadbirlar bilan manzilli bartaraf etish orqali 
jinoyatchilikning barvaqt oldini olish mumkin.

Davlatimiz rahbarining joriy yil 3-yanvardagi 
“2025-yilda respublika mahallalarida xavfsiz 
muhitni yaratish va huquqbuzarliklarning 
barvaqt oldini olish tizimi samaradorligini 
yanada oshirish boʻyicha chora-tadbirlar 
toʻgʻrisida”gi qarori “Oʻzbekiston — 2030” 
strategiyasining ustuvor maqsadlariga erishish, 
shuningdek, masʼul davlat organlari va 

tashkilotlarining mahallalarda huquqbuzarliklar 
profilaktikasi sohasidagi faoliyatini 2025-yilda 
sifat jihatdan yangi bosqichga olib chiqishga 
xizmat qiladi.

Qaror bilan mahallalarda xavfsiz muhit 
yaratish boʻyicha 2025-yil birinchi yarim 
yilligiga moʻljallangan manzilli chora-tadbirlar 
dasturi hamda “viloyat — tuman — mahalla” 
darajalari boʻyicha choraklik namunaviy “yoʻl 
xaritalari” tasdiqlandi.

“Yoʻl xaritalari”ning ijrosini tizimli ravishda 
nazorat qilib borish maqsadida Bosh prokuratura 
huzurida 2025-yilda doimiy faoliyat yurituvchi 
Respublika idoralararo muvofiqlashtirish ishchi 
guruhi tuzildi.

Shu bilan birga, huquqbuzarliklar 
profilaktikasi hamda jamoat xavfsizligi 
sohalariga masʼul idoralar uchun 2025-yilda 
har bir mahallada huquqbuzarliklarning barvaqt 
oldini olish ustuvor vazifa etib belgilandi.

— Jinoyatchilikning barvaqt oldini olishda 
mahallada yaratiladigan xavfsiz muhit muhim 
ahamiyatga ega, — deydi Ichki ishlar vazirligi 
JXD huquqbuzarliklar profilaktikasi xizmati 
boshligʻi Hotam Qodirov. — Zero, mamlakat 
tinchligi mahalladan boshlanadi. Eng muhimi, 
qaror bilan yangi migratsion profilaktika 
boʻlinmalari tashkil etiladi. Ular zimmasiga 
mehnat migratsiyasidan qaytib kelgan fuqarolar 
orasida jinoyatchilikning barvaqt oldini olish 
boʻyicha manzilli ishlarni tashkil etish, mahalla 
profilaktika inspektorlarining bu boradagi 
faoliyatini muvofiqlashtirish hamda aniqlangan 
muammolarni masʼul idoralar bilan hamkorlikda 
bartaraf etish choralarini koʻrish vazifasi 
yuklatilmoqda.

Qarorda belgilanganidek, mahallalarda 
yoshlar, ayollar va ishsizlar, oila-turmush 
doirasidagi jinoyatchilikning oldini olishda 
“mahalla yettiligi”ning aniq masʼuliyati 

belgilanib, yangicha ish uslublari joriy qilinadi. 
Shuningdek, aholining huquqiy ongi, ijtimoiy 
faolligi va fuqarolik masʼuliyatini oshirishga 
jamoatchilik vakillari, nuroniylar va mahalla 
faollari keng jalb etiladi.

— Prezidentimiz yoshlar tarbiyasida, 
mahallalarda ijtimoiy-maʼnaviy muhitni 
sogʻlomlashtirishda, oilalarda ahillik va 
totuvlikni asrashda nuroniylarning koʻp yillik 
tajribasiga yuksak ishonch bildirayotgani 
eʼtiborlidir, — deydi “Nuroniy” jamgʻarmasi 
respublika boshqaruvi raisi, Oʻzbekiston 
Qahramoni Sodiqjon Turdiyev. — Mazkur 
hujjat bilan bu boradagi faoliyatimiz yanada 
jonlantiriladi. Xususan, jinoyatchilik sodir 
etishga sabab boʻladigan ijtimoiy muammolarni 
hal etish, mahallada xavfsiz, jinoyatchilikdan 
xoli hudud yaratishga hayot tajribasi katta 
nuroniylar va mahalla faollarini keng jalb 
etishga alohida eʼtibor qaratiladi.

Bu xayrli ishlarda “mahalla yettiligi”ga 
koʻmakchi boʻlib turgan nuroniylarimiz “Bir 
nuroniy — oʻn yoshga masʼul”, “Nuroniy — 
har bir oilaga masʼul” kabi tamoyillar asosida 
yanada faollik koʻrsatadi. Ularning mahalliy 
hokimliklar, mutasaddi tashkilotlar, “mahalla 
yettiligi” bilan hamkorlikdagi saʼy-harakatlari 
izchil davom etishi uchun zarur chora-tadbirlar 
belgilandi.

2025-yilda mahallalarda ijtimoiy-maʼnaviy 
muhitni asrash, xonadonlarda ahillikni 
taʼminlash, atrof-muhitga eʼtibor, jinoyatchilikka 
barham berish borasida qator vazifalarni belgilab 
oldik. Bu borada “Nuroniylar va ota-onalar 
kengashi” mahallalarda ijtimoiy-maʼnaviy 
muhit barqarorligini taʼminlashda juda katta 
samara beradi.

Qarordan kelib chiqib, huquq-tartibot 
idoralarining ilmiy va taʼlim muassasalari 
jinoyat sodir etilgan mahallalarga nomma-nom 

biriktirilmoqda. Bunda ular 2025-yil yanvar-aprel 
oylarida bevosita joylarga chiqqan holda jinoyat 
sodir etilayotgan mahallalardagi kriminogen 
vaziyatga taʼsir qilayotgan asl omillarni 
oʻrganadi hamda ularning xususiyatidan kelib 
chiqib, taʼsirchan profilaktika tizimini yoʻlga 
qoʻyishga qaratilgan manzilli ilmiy takliflar 
ishlab chiqadi va amaliyotga joriy etishga 
shaxsan masʼul boʻladi.

Shuningdek, barcha tumanlardagi sektor 
rahbarlari, Milliy gvardiya qoʻriqlash xizmati 
boshliqlari va IIB boshliqlari oʻrinbosarlariga 
kriminogen vaziyati ogʻir mahallalar 
nomma-nom biriktirilmoqda. Bunda ushbu 
rahbarlar zimmasiga ijtimoiy profilaktika 
tizimini samarali yoʻlga qoʻyish boʻyicha 
qatʼiy shaxsiy javobgarlik yuklanmoqda. 
Kriminogen vaziyati ogʻir mahallalarda 
erishilgan natijalar tahliliy muhokama qilinadi 
hamda har bir mahalla boʻyicha Prezidentga 
axborot berib boriladi. Respublika darajasida 
har bir hududga Ichki ishlar vazirligining 14 
nafar rahbar xodimi biriktirilib, yil davomida 
masʼul boʻladi.

— Qaror bilan mahallalar, jamoat joylari 
va aholi yashash maskanlarida xavfsiz muhit 
yaratish, bundan tashqari, fuqarolarning hayoti, 
sogʻligʻi va mol-mulkiga har qanday tajovuzning 
oldini olish maqsadida huquqbuzarliklar 
profilaktikasiga zamonaviy raqamli 
texnologiyalar va texnik vositalar keng joriy 
qilinadi, — deydi Ichki ishlar vazirligi “Xavfsiz 
shahar” markazi boshligʻi Ulugʻbek Kulanov. — 
Ushbu ishlar joriy yilda Raqamli xavfsiz mahalla 
konsepsiyasi asosida yurtimizning barcha 
mahallalarida manzilli ravishda bajariladi.

Xususan, “Xavfsiz shahar” markazi 
tomonidan har bir mahallaning asosiy kirish va 
chiqish joyida shaxsning identifikatsiya qiluvchi 
va transport vositalarining davlat raqamini 

tanib oluvchi qurilmalar hamda “tashvish” 
tugmalaridan iborat intellektual tizimlar 
oʻrnatiladi. Hovlilarda “aqlli” videokamera, 
koʻp qavatli uylar yoʻlagida zamonaviy qurilma 
va texnik qoʻriqlash moslamalari oʻrnatiladi. 
Qisqasi, mahalla profilaktika inspektori qoʻlidagi 
planshet orqali hududga kirib chiqayotgan 
shubhali shaxslar va avtomobillarni sunʼiy 
intellekt yordamida nazorat qiladigan tizim 
yaratiladi.

Bugun mahalla migratsiyadan qaytganlarni 
ish bilan taʼminlash, xorijda ishlash istagidagi 
fuqarolarni tartibli va qonuniy asosda ishga 
yuborishda ham muhim oʻrin tutmoqda. 
2024-yilda mahallalar saʼy-harakati bilan 
migratsiyada yurgan 418 ming fuqaro 
Oʻzbekistonga qaytarildi, 147 mingi manzilli 
tarzda chet elda ishga joylashtirildi.

Qarorga muvofiq, ichki ishlar organlari 
profilaktika xizmati tarkibida tashkiliy-
institutsional chora-tadbirlar amalga 
oshirilmoqda. Kriminogen vaziyati ogʻir tuman-
shahar mahallalarida xizmat qiluvchi ichki ishlar 
organlari profilaktika kichik inspektori lavozimi 
taʼsis etiladi.

Shu yil 1-martdan eʼtiboran profilaktika 
inspektorining yordamchisi lavozimi tugatildi. 
Mazkur shtat birliklari negizida sinov tariqasida 
maʼmuriy amaliyot guruhlari faoliyati yoʻlga 
qoʻyiladi. Guruhlar profilaktika inspektoriga 
tushgan murojaatlar yuzasidan jinoyat ishi 
qoʻzgʻatishni rad etish toʻgʻrisida qarorlarni 
oʻrganib, tarkibida maʼmuriy huquqbuzarlik 
alomatlari boʻlganda ularni rasmiylashtiradi.

Mazkur amaliyot orqali murojaat qilgan 
fuqarolarning qonuniy manfaatlari hamda sodir 
etilgan huquqbuzarlik uchun jazo muqarrarligi 
taʼminlanadi.

Ayrim viloyatlarning kriminogen vaziyati 
ogʻir mahallalarida tashkiliy shtat tuzilmasi 
asosida mahalla huquq-tartibot maskanlari 
faoliyati yoʻlga qoʻyiladi. Maskan tashkiliy shtat 
tuzilmasiga mikrohududga xizmat koʻrsatuvchi 
profilaktika, xotin-qizlar masalalari, probatsiya, 
yoʻl harakati xavfsizligi va patrul-post 
xizmati inspektorlari hamda tezkor-qidiruv 
xodimi kiritilib, Milliy gvardiya qoʻriqlash 
boʻlinmalarining naryadlari doimiy ravishda 
xizmat qilishi tashkil etiladi.

Qarordagi muhim yangiliklardan yana biri 
shuki, ijtimoiy profilaktika tizimida qoʻshimcha 
tartib oʻrnatilmoqda. Unga koʻra, yengil tan 
jarohati, mayda bezorilik, oilaviy zoʻravonlik, 
giyohvandlik vositalari bilan bogʻliq 
maʼmuriy huquqbuzarliklar “E-maʻmuriy ish” 
tizimida roʻyxatdan oʻtgan vaqtning oʻzida 
huquqbuzarlarga nisbatan avtomatik tarzda 
 “E-ijtimoiy profilaktika” tizimida xulosa 
shakllantiriladi va ijroga qaratiladi.

Mahalliy hokimliklar tomonidan har oyda 
har bir tumanning toʻrtta sektorida kriminogen 
vaziyati ogʻir mahallalarda kamida ikkitadan 
“namunali xavfsiz koʻcha” va beshtadan 
“namunali xavfsiz yoʻlak” tashkil etiladi.

Davlatimiz rahbarining mazkur qarori 
mahallalarda huquqbuzarliklar profilaktikasi 
sohasidagi faoliyatni 2025-yilda sifat jihatdan 
yangi bosqichga olib chiqish, bu borada masʼul 
davlat organlari va muassasalari tomonidan 
manzilli chora-tadbirlar koʻrilishiga xizmat 
qiladi.

Lutfulla SUVONOV,
“Yangi Oʻzbekiston” muxbiri

BIR  QOP  PULDAN  KAFTDEK  YER  AFZAL

UYG‘UN  QADRIYATLARNING  QO‘SHALOQ  QUVONCHI

Oltiariqlik tomorqachilar haqida soʻz ketganda, ularni Oyga 
mahsulot olib borgan kishilarga qiyoslashadi. Oʻzbekiston 

xalq shoiri Anvar Obidjon “Oltiariqda eng koʻp 
uchraydigani — turp sotayotgan Avaz, uzum tashiyotgan 

“Damas”, bodring yuklagan “Kamaz”, deya bejiz aytmagan.
kilogramm bulgʻor qalampiri 45-50 ming soʻm. 
Yigirma sotix  tomorqada 7 ming tup koʻchat 
parvarishlangan. Uning har bir tupidan oʻrta 
hisobda 10 kilogrammdan hosil terib olingan 
taqdirda ham daromad choʻgʻini chamalash 
qiyin emas. 

Oʻtkirjon Qodirovning ish uslubi esa 
boshqalardan ajralib turadi. Bogʻbon besh 
sotix issiqxonada “Rizamat” navli uzum 
parvarishlaydi. Samarali yondashuv natijasida 
mevalar odatdagidan bir oy oldin pishib yetiladi.

— Bu ekin maydonlaridan bir paytning 
oʻzida ikki-uch marta hosil olish imkoniyatini 
beradi, — deydi tomorqachi. — Uzum 
tagida kartoshka va boshqa sabzavot ekinlari, 
koʻkatlar yetishtirish mumkin. Issiqxonada 
rivojlanayotgan  uzum koʻchatlari erta barg 
yozadi, parvarishlash jarayonida ortiqcha 
barglarini terib, bozorga chiqaramiz. Ekinlarni 
yaxshi rivojlantirishda mahalliy oʻgʻitlardan 
foydalanyapmiz. Ular koʻchatlarni oziqlantirish 
bilan birga yer namligini saqlashda yaxshi 
samara beradi.

Mahalla hududida 86 gektardan ortiq 
tomorqa bor. Bu yerda “Bir mahalla — bir 
mahsulot” tamoyili asosida intensiv usulda sarxil 
sabzavot ekinlari yetishtirishga ixtisoslashgan 
issiqxonalar qurish ommalashayotgani aholi 
daromadini oshirib, bandligini taʼminlaydi. 
Ayni kunda “Obod xonadon — obod koʻcha” 
tamoyili doirasida tomorqa ekin yerlarini 

sugʻorish uchun 2 ta tik quduq qazish boshlandi. 
Natijada hududdagi 720 dan ortiq xonadon ekin 
maydonlari suv bilan  taʼminlanadi, daromadi 
ortadi.

Boboxon Mirzayev  issiqxonada bodring 
ekishda yaxshi tajriba toʻplagan. Bu yilgi hosil 
yanada moʻl va erta boʻldi. Sababi 5 sotix 
issiqxonada imtiyozli kredit asosida muqobil 
isitish, tomchilatib  sugʻorish tizimi yoʻlga 
qoʻyildi. Yanvar oyining dastlabki oʻn kunligida 
koʻchat usulida ekilgan bodring hosil bera 
boshlaganiga 20 kundan oshdi.

— Har ikki kunda mahsulot terib sotyapmiz, 
— deydi Boboxon. — Avvallari ham bodring 
ekib daromad topganmiz. Ammo suv taqchilligi 
sabab ayni yoz mavsumida ekinlarimiz qurib 
qolardi. Mahallamizda tomorqa ekinlari uchun  
yangi suv tarmoqlari tortilayotgani ayni muddao. 
Bu yangi imkoniyat izlanish va intilishga 
undaydi. Kaftdek tomorqasi bor odam hech 
qachon kambagʻal boʻlmaydi. Oddiy sharoitda 
yashasak-da, biror narsaga muhtojligimiz 
yoʻq. Farzandlarimizni bilimli, hunarli etib 
tarbiyalashga harakat qilyapmiz. Dasturxonimiz 
toʻkinligi, avvalo, tinchlik, xotirjamlik, yaratib 
berilgan imtiyoz va imkoniyatlardan. Bunga 
shukronalar qilamiz. 

Mahallada mavjud suv resurslaridan 
samarali foydalanish, yoʻqotishlarning 
oldini olish maqsadida 18 kilometr ichki 
ariq betonlashtirildi, 120 dan ziyod eski 

simyogʻoch betonlisiga almashtirildi, yuqori 
kuchlanishli 2 ta transformator oʻrnatilib, 
kabel tortildi, 4 kilometr ichki yoʻlni 
taʼmirlash, alfaltlash ishlari bajarilyapti. 
Koʻchalar, aholi xonadonlarida “Yashil 
makon” umummilliy loyihasi doirasida 1000 
tupdan ortiq mevali va manzarali daraxt 

hamda gul koʻchati ekildi, Zaraqoʻrgʻon 
qabristoni obodonlashtirildi.

— Shu kunga qadar 12 ta xonadon 
tomorqasida issiqxona qurish, 2 ta qishloq 
xoʻjaligi texnikasi xarid qilish loyihalari uchun 
360 million soʻm imtiyozli kredit berildi, 130 
dan ortiq aholi bandligi taʼminlandi, — deydi 
mahalladagi hokim yordamchisi Akramjon 
Oripov. — Keyingi uch yilda imtiyozli kreditlar 

va tashabbuskor aholi vakillari tomonidan 400 
dan ortiq xonadonda issiqxona qurildi. Bugungi 
kunda “Bir mahalla — bir mahsulot” tamoyili 
asosida bodring yetishtirilyapti. Shuningdek, 
tadbirkorlik, qishloq xoʻjaligi mahsulotlarini 
qayta ishlash, xizmat koʻrsatish loyihalari uchun 
400 million soʻm kredit berildi.  

Aniqlangan 5 ta kambagʻal oila bilan manzilli 
ishlash chora-tadbirlari belgilab olingan. 
Ular mirishkor  tomorqachilar, tadbirkorlarga 
biriktirilgan. Shu kunga qadar 3 ta oilaga  
issiqxona qurib berildi, Nargiza Meliboyeva 
tikuvchilik yoʻnalishida  tadbirkorlik  faoliyatini 
yoʻlga qoʻydi.

— Aholi tomorqa yerlaridan samarali 
foydalanish, ogʻir toifadagi mahallalar 

infratuzilmasini yaxshilash, ishsizlik va 
kambagʻallikni qisqartirish, obodonlashtirish, 
“Yashil makon” umummilliy loyihasini hayotga 
tatbiq etish borasidagi ishlar mahallalarda 
qizgʻin olib borilmoqda, — deydi Oltiariq 
tumani hokimining birinchi oʻrinbosari Iqboljon 
Gʻofurov. — Hududlardagi ishchi guruhlar 
“mahallabay” va “xonadonbay” oʻrganish 
asosida belgilangan vazifalar ijrosini taʼminlash 
choralarini koʻryapti. Shu kunga  qadar 182 
ta aksiya va hashar oʻtkazilib, koʻchalar 
chiqindilardan tozalandi, qabristonlar obod 
qilindi. “Obod xonadon” mezonlari asosida 
180 dan ortiq xonadonda keng koʻlamli 
obodonlashtirish amalga oshirilib, kundalik 
hayot tarzi uchun kerakli maishiy shart-sharoitlar 
yaratib berildi. 

Daraxt ekish, koʻkalamzorlashtirish 
mavsumida 565 ming tup mevali va manzarali 
daraxt, buta va gul koʻchati ekish uyushqoqlik 
bilan oʻtkazilyapti. Tomorqa va ijara yerlaridan 
unumli foydalanish orqali daromadlarini 
oshirish maqsadida 2649,2 gektar yerda ekin 
ekish ishlari bosqichma-bosqich bajarilyapti. 
“Kambagʻallikdan farovonlik sari” dasturi 
doirasida tomorqa yerlarini sugʻorishni 
yaxshilash uchun 15 ta obyektdagi ishlar 
alohida nazoratga olingan. “Mahalla yettiligi” 
tomonidan xorijiy davlatlarga ishlash va 
daromad topish maqsadida ketgan 119 migrant 
bilan muloqotlar oʻtkazilib, kam daromad 
topayotganlarning 25 nafari yashash joylariga 
qaytarildi. Mahallalarda  Navroʻz umumxalq 
bayramiga tayyorgarlik koʻrish doirasida  
hunarmandlik va kitob koʻrgazmalari, milliy 
sport oʻyinlari bilan bogʻliq maʼnaviy-maʼrifiy  
tadbirlar, oziq-ovqat yarmarkalari tashkil 
etilmoqda.

Yangilanish, yasharish fasli, mehr va 
saxovat oyi — mohi Ramazon kunlariga 
oshufta boshlangan obodonlashtirish, 
koʻkalamzorlashtirish  borasidagi xayrli amallar 
odamlar hayot tarziga yangi quvonch va 
koʻtarinkilik olib kirdi, qishloq va mahallalar har 
jihatdan obod boʻlmoqda. 

Rasuljon KAMOLOV,
“Yangi Oʻzbekiston” muxbiri

Shu kunlarda butun mamlakatimiz boʻylab Navroʻz umumxalq 
bayrami keng nishonlanmoqda. “Qadriyatlaring boqiy boʻlsin, 
Navroʻz!” gʻoyasi asosidagi umumxalq sayillarida xalqimizning 
umrboqiy urf-odatlari, qadriyatlari, milliy merosi va anʼanalari bor 
boʻy-basti bilan namoyon boʻlmoqda.
Aslida, yurtimizga sharqona yangi yil kelgani, har bir qishloq, 
mahallalarda Navroʻz shukuhi sezila boshlaganiga ancha boʻldi. Zero, 
Navroʻzi olam tafti, harorati bilan butun borliq uygʻonadi. Dalalarda 
ish, qizgʻin hayot boshlanadi. Qaysidir mahallada hashar uyushtirilib, 
hovlilardagi daraxtlar oqlanib, tagi yumshatiladi, yaxshi niyatlar 
bilan yangi nihollar ekiladi. Xotin-qizlar doshqozon oʻrnatib, sumalak 
pishirishni boshlab yuboradi.

Shukuh

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

Statistik maʼlumotlarga koʻra, joriy yilning 
yanvar oyida banklar ajratgan kreditlar 868 
milliard soʻmga ortib, qariyb 534 trillion soʻmga 
yetgan. Albatta, buning katta foizini tadbirkorlik 
yoki daromad keltiruvchi boshqa sohalar uchun 
olingan mablagʻ tashkil etadi. 

Mamlakatimizda tadbirkorlik bilan 
shugʻullanish istagida boʻlgan yurtdoshlarimizga 
keng imkoniyatlar yaratilmoqda. Xususan, ular 
uchun joriy yildan boshlab imtiyozli davr va 
foizlarda, onlayn shaklda, bir zumda 100 million 
soʻmgacha kredit olish imkoniyati yaratilgani oʻz 
biznesini boshlashi uchun poydevor vazifasini 
oʻtaydi. Eng asosiysi, bunday insonlarga 
kredit olish, mablagʻdan toʻgʻri foydalanish, 
muvaffaqiyatli biznes turlari haqida tavsiya 
berish uchun “mahalla yettiligi”da zaruriy 
moliyaviy bilimlarga ega hokim yordamchisi, 
hududlarda mahalla bankirlari faoliyati yoʻlga 
qoʻyilgan. 

Demak, tadbirkorlik qilish uchun kredit 
olayotganlar yutqazmayapti. Yaratilgan 
imkoniyatdan toʻgʻri foydalanib, oʻzini va 
boshqalarni daromadli mehnat bilan band 
etmoqda. Shuningdek, odamlarning birlamchi 
ehtiyoji — uy-joyga ega boʻlish yoki uni 
taʼmirlash uchun ajratilayotgan ipoteka 
kreditlari ham xalqimizga manfaat keltiryapti. 
Bu mablagʻlar evaziga qanchadan qancha 
yurtdoshimiz “moʻjaz vatani”ga ega boʻlib, 
hayotini izga tushirib olmoqda.

Ipoteka kreditlari uchun subsidiya va 
boshqa turli imtiyozlar qoʻllanilishi koʻpgina 
insonlarning toʻlov qobiliyatini yaxshilayapti. 
Bu esa ijtimoiy himoyaga muhtoj, kambagʻal 
oilalarning ham shaharlarda qad koʻtarayotgan 
zamonaviy, barcha qulaylik va sharoitlarga 
ega koʻp qavatli xonadonlar egasi boʻlishiga 
zamin hozirlamoqda. Ayniqsa, kreditlarning  
foiz stavkasi yil sayin kamaytirilayotgani ayni 
muddao. Taʼlim krediti, overdraft kabi kreditlar 
ham yurtdoshlarimiz muammolarini aritmoqda.

Ammo odamlar barcha kredit turlaridan ham 
manfaatli foydalanyapti deb boʻlmaydi. Masalan, 
yuqori foiz stavkalarda taqdim etiladigan onlayn 
mikroqarz yoki kredit kartalaridan notoʻgʻri 
maqsadlarda foydalanish ayrim yurtdoshlarimiz 
uchun qimmatga tushmoqda. Tashvish ustiga 
tashvish orttirib, baʼzan hayotini izdan chiqarib 
yuborayotir. 

Xoʻsh, buning asosiy sababi nimada? 
Kreditlar foizi belgilanishi qanday omillarga 
asoslanadi? Bugun tijorat banklarining oʻrtacha 

kredit foizlari qanday? Muammoli kreditlar 
ortishining oldini olish mumkinmi? Keling, 
quyida ushbu savollarga javob qidirib koʻramiz.   

Avvalo, kredit nima ekaniga toʻxtalib oʻtsak. 
Kredit — kredit tashkilotlari, masalan, bank 
tomonidan ajratiladigan qarz mablagʻi. Banklar 
pullarni bir tashkilotdan qarz olib, boshqasiga 
muayyan muddatga qarzga beradi. Pulni qarz 
sifatida olib ishlatgani uchun foiz toʻlaydi va 
mijozlariga qarzga bergani evaziga foiz undiradi. 
Toʻlangan hamda undirilgan foizlar oʻrtasidagi 
farq va turli moliyaviy xizmatlar uchun toʻlovlar 
bankning daromadi hisoblanadi. 

Banklarning kredit foizlari Markaziy bank 
asosiy stavkasi, mamlakatdagi yillik inflyatsiya 
darajasi hamda banklarning  omonatga olgan 
pullari uchun fuqarolarga toʻlaydigan foizidan 
kelib chiqib belgilanadi. Bozor iqtisodiyotida 
har bir tijorat banki tadbirkorlik subyekti sifatida 
kredit foizlarini belgilashda oʻzi mustaqil qaror 
chiqaradi.

Markaziy bank maʼlumotlariga koʻra, 
tijorat banklari tomonidan jismoniy shaxslarga 
ajratilayotgan kredit foizlarining oʻrtacha qiymati 
oʻtgan yil dekabr oyida 24,9 foizni tashkil etgan. 
Bu koʻpmi yoki kam? Dunyo mamlakatlari bilan 
solishtirganda bu oʻrtacha koʻrsatkich. Ammo 
eʼtiborli jihati shuki, 2021-yil ayni shu davrda 
mamlakatimizda bu koʻrsatkich 21,3 foiz edi. 
Oʻtgan davr mobaynida koʻrsatkich salkam 3 
foiz koʻtarilgan. 

Yuqorida sanab oʻtilgan kredit foizini tashkil 
etuvchi unsurlar, yaʼni Markaziy bank asosiy 
stavkasi, inflyatsiya, omonatga toʻlanadigan 
foizlarda bunday koʻtarilish yuz bermagan. 

Birgina Markaziy bank asosiy stavkasini 
oladigan boʻlsak, hozirgi kunga kelib 13,5 
foizga tushirilgan. Mamlakatdagi inflyatsiya 
darajasi, omonatga beriladigan foizlarda 
umumiy 1-2 foiz koʻtarilish bor. Bir soʻz bilan 
aytganda, asosiy stavka yillar davomida ancha 
pasaytirilgan boʻlsa-da, tijorat banklarining 
aholiga ajratayotgan kreditlarida bu qulaylik 
aksini topmagan.

Bu raqamlar oʻrtacha foiz stavka koʻrsatkichi. 
Shaxsiy kuzatuvlarimga koʻra, ayni paytda 
onlayn mikroqarzlarni tijorat banklari 28 dan 
49 foizgacha, baʼzilari esa undan ham baland 
foizlarda taqdim etmoqda. Aslida, bu muammo 
emas. Yuqorida aytganimizdek, banklar foizlarni 
belgilashda mustaqil qaror qabul qilishi 
mumkin. Chunki sohada sogʻlom raqobat muhiti 
yaratilgan. Barcha banklar uchun bir xil sharoit 
va imkoniyatlar berilgan. Fuqarolarda esa foizi 
past kreditlarni tanlash huquqi mavjud. Sogʻlom 
raqobat foizlar tabiiy ravishda pasayishiga 
olib kelishi zarur. Ammo keyingi yillarda 
foizlar tushishi emas, aksincha, koʻtarilishi 
kuzatilmoqda. Nega? Bunga bir necha sabab 
bor. Ularning eng asosiylaridan biri aholining 
moliyaviy savodxonligi pastligi hamda tijorat 
banklari bu nuqsondan taqiqlanmagan usullar 
bilan foydalanib kelayotganidir.

Masalan, turli reklama, piar vositalar, 
aksiyalar orqali oʻzlariga fuqarolarni jalb 
etmoqda. Ular tez va katta miqdorda kredit 
taqdim etishini aytadi, ammo bu sovgʻa yoki 
tuhfa emas, qarz ekani haqida gʻing deyishmaydi. 

Foiz stavkasi baland aksar banklarga murojaat 
qilganingizda, sizga olmoqchi boʻlgan kreditingiz 
foizi haqida deyarli maʼlumot bermaydi. Bank 
xodimlaridan foizlar haqida soʻrasangiz, bizda 
buni sizning moliyaviy ahvolingizga qarab 
kompyuterning oʻzi belgilaydi, degan javobni 
eshitasiz. Onlayn tarzda mobil ilova orqali qarz 
olayotganingizda foiz haqidagi maʼlumotlarni 
odatda uzundan uzoq shartnoma qogʻozining bir 
burchida joylashtiradi. Koʻpchilik bunga eʼtibor 
ham qilmaydi. 

Shuningdek, sohadagi muammolarning 
yana bir sababi ayrim yurtdoshlarimizning 
ortiqcha dabdaba, toʻy-tomoshaga oʻchligidir. 
Xalqimizda “Pul topish mehnat, uni sarflash esa 
sanʼat” degan naql bor. Ammo bu soʻzlarning 
magʻziga yetmagan doʻstu birodarlarimiz 
orasida yillab peshona teri, qora mehnat 
bilan pul topib, uni bir kunlik dabdabali 
toʻy-hashamga sarf etib yuborishni qadriyat 
darajasiga koʻtarganlar bor. Yoki dangʻillama 
uy solish uchun yigirma-oʻttiz yil vaqti, kuchi, 
mehnatini ayamaydiganlar ham talaygina. 
Koʻp yillardan beri odat tusiga kirgan behuda 
sarf-xarajatlarni talab etadigan bunday 
illatlarning sanab sanogʻiga yetib boʻlmaydi. 
Yaqinda Korrupsiyaga qarshi kurashish 
milliy kengashi yigʻilishida Prezidentimiz 

korrupsiyaning oʻqildizi ortiqcha hashamat va 
dabdaba ekanini aytdi. Chindan ham bu illat 
oʻz ortidan boshqa tashvishu muammolarni 
yetaklab kelmoqda.

Eng yomoni, avval bunday oʻtkinchi havaslar 
uchun tiyinni tiyinga ulagan, yetmaganiga bir 
oz qarz koʻtargan insonlar hozir banklardan 
mikroqarz yoki boshqa turdagi kredit olib, 
ayni shu maqsadlarda sarflayapti. Yuqori foiz 

Ammo aholi savodxonligini oshirish bir-
ikki kun, hatto bir-ikki yilda kutilgan natijani 
beradigan joʻn ish emas. Yillar davomida 
tizimli olib borilgan amaliyotlarning hosilasi 
boʻladi. Ammo qachonki aholining moliyaviy 
savodxonligi ortsa, muammo oʻz yechimini 
topadi deb qoʻlni qovushtirgancha kutib oʻtirib 
ham boʻlmaydi. Ungacha qancha fuqaro 
muammoli kredit botqogʻiga tushib qoladi va bu 
ogʻir oqibatlarni keltirib chiqaradi.

Davlatimiz rahbari 2025-yil kambagʻallikni 
kamaytirishda muhim boʻlishini taʼkidladi. 
Ayni paytda bu borada mamlakatimizda 
keng koʻlamli, tizimli ishlar qilinmoqda. 
Shunday bir davrda onlayn mikroqarzlardan 
notoʻgʻri foydalanilishi ortidan ayrim 
yurtdoshlarimizning daromadi keskin tushib, 
kambagʻal oilalar safiga kirib qolishi achinarli 
holat boʻladi.

Shu bois, kredit olish uchun onlayn yoki 
bankka borib murojaat qilayotgan fuqarolarga 
maqsadsiz kredit moliyaviy ahvolini 
yomonlashtirishi uqtirilishi kerak. Kredit sovgʻa 
yoki tuhfa emas, balki majburiyat ekani, uni 
nimaga sarflashdan oldin qanday toʻlash haqida 
bosh qotirish zarurligini anglatish lozim.  

Bir kuni kelinoyim yonimga kelib, telefonini 
tutqazdi. “Ukajon, ertaga xolamning qizining 
toʻyi, shunga kiyim xarid qilishim, ul-bul narsa 
olib borishim kerak. Mana bu mobil ilovadan 
onlayn mikroqarz olishni tushunmayapman”, 
deb qoldi. “Qancha olmoqchisiz?”, deb 
soʻrasam, “Bilmasam, qancha beradi, berganicha 
olavering”, dedi. Men kelinoyimga kredit 
foizlari, uni qaytarish zarurati haqida tushuntirib 
berdim. Bir amallab, bunday maqsadsiz kredit 
olish notoʻgʻri ekanini aytib, uni shashtidan 
qaytardim. 

Akamning gapi esa undan ham oshib tushdi. 
“Uka, bank falon summagacha kredit ajratyapti 
ekan, menga olib bermaysanmi?” deb qoldi. 
“Kreditni nima qilasiz?” deb soʻradim. “Yaqin 
doʻstimdan qarz olgandim, yana mashinani ham 
taʼmirlash, uyning u yoq-bu yogʻiga qarash 
kerak, sen olaver, keyini bilan ishing boʻlmasin. 
Pul boʻlsa, sarflaydigan joy topiladi”, dedi. 
“Sarflaydigan joy topiladi, ammo uni qaytarish-
chi?” deb soʻradim. “E, amallab mayda-mayda 
qilib toʻlaymiz-da”, dedi. 

Bunday rejasiz, shoshma-shosharlik bilan 
kredit olayotgan birgina akam yoki kelinoyim 
boʻlmasa kerak. Bunday insonlarni ozgina sergak 
torttirish uchun kredit toʻgʻrisidagi reklamalarda 
ham “Maqsadsiz kredit olish sizni moliyaviy 
ogʻir ahvolga tushirib qoʻyishi mumkin”, degan 
eslatma berilishi zarur. Zora, insonlar kredit 
olishdan oldin yana bir karra jiddiy oʻylab 
koʻrsa, chin maʼnoda ehtiyoji hamda toʻlash 
qobiliyati borlar onlayn mikroqarzga murojaat 
qilgan boʻlarmidi? 

Axir dori reklamasida mutaxassislar 
maslahati olinishi zarur ekani, turli alkogol 
va sogʻliq uchun xavfli boshqa mahsulotlar 
reklamasida ular zararli ekani aytiladi-ku. Bozor 
iqtisodiyoti davrida aholi muammoli kreditga 
oʻralashib qolmasligi sogʻliqqa zararli boʻlmasa-
da, ularning hayotini izdan chiqarib yuborishi 
mumkin. Bir kishining hayotiga taʼsir qilsa, 
mayli, ammo butun oilani kambagʻallar safiga 
kiritib qoʻyishi, bora-bora xalq farovonligi, 
mamlakat taraqqiyotiga katta ziyon yetkazishi 
ehtimoli bor.

Tarixchi ustozimdan adolatparvar Amir 
Temur davridagi xalqparvar qoidalardan biri 
haqida eshitgandim. Oʻsha davrdagi bozorlarga 
erta tongda olib-sotarlar kiritilmagan ekan. 
Bundan uzoq qishloqdan kelgan dehqonlar 
narx-navoni bilmay, olib-sotarlarga aldanib, bor-
budini arzon narxda pullamasligi, shahar ahli 
ham aynan dehqonning oʻzidan mahsulotni sotib 
olish imkoniga ega boʻlishi maqsad qilingan. 
Quyosh koʻtarilgach, olib-sotarlar ham oʻz 
daromadini qilaverar ekan. 

Bugungi kunda koʻp jabhada davlat bosh 
islohotchi, tartibga solib turuvchi sifatida, 
birinchi navbatda, oddiy xalq manfaatlarini 
himoya qilib kelmoqda. Yuqorida qayd etilgan 
vaziyatlarga ham tez orada  eʼtibor qaratilsa, ajab 
emas.

Sanjar ESHMURODOV,
“Yangi Oʻzbekiston” muxbiri

Krotalariyaning yana bir xususiyati 
chorvachilikda tarkibida oqsil miqdori yuqori 
boʻlgan ozuqaligida. Ozuqa sifatida koʻk 
massasi, quritilgan poyasi va pichanini chorva 
isteʼmol qiladi. Oʻsimlik amal davri oxirigacha 
gullab turish xususiyatiga ega boʻlib, undan 
asalarichilikni rivojlantirishda ham foydalanish 
mumkin.

Oʻsimlikning ayrim turlari oziq-ovqat 
mahsuloti sifatida yetishtiriladi. Donidan 
boʻtqa tayyorlasa boʻladi. Shuningdek, baʼzi 
mamlakatlarda qovurilib, kofe oʻrnida ham 
ishlatiladi.

Eng qurgʻoqchilikka chidamli ekin boʻlish 
bilan birga krotalariya tuproqni turli zararli 
moddalardan tozalovchi fitosanitar hamdir. 
Sanoat korxonalari faoliyat yuritayotgan 
hududlarda bu oʻsimlikni bemalol ekish mumkin. 
U yerda choʻkib qolgan qoʻrgʻoshin, mis va 
boshqa radioaktiv moddalarni tortib oladi. 

Moʻynoq tumanining Aral massiviga qarashli 
25-30 yildan buyon hech qanday ekin ekilmagan, 
madaniy ekinlar uchun yaroqsiz, oldinlari faqat 
yulgʻunlar oʻsgan dalalarda krotalariya ekilib, 
tajribalar oʻtkazildi. U oʻsish davrida bir yoki 
ikki marta sugʻorilsa-da, har gektar yerdan 400 
sentnergacha koʻk massa hosili olindi.

Bundan tashqari, krotalariya oʻzi bilan 
tuproqdagi tuzlarni olib chiqib ketish xususiyati 
tufayli ekilgan tuproqlarda shoʻrlanish darajasi 
nisbatan kamaydi yoki kuchli shoʻrlangan 
tuproq oʻrtacha shoʻrlangan tuproqqa aylandi. 
Demak, degradatsiyaga uchragan, unumdorligi 
past, shoʻr tuproqli yerda ushbu oʻsimlikni ekib, 
zaminning agrokimyoviy holatini yaxshilash, 
tuproqni azot bilan boyitish mumkin. 

Surayyo NEGMATOVA,
qishloq xoʻjaligi fanlari 

doktori, professor

Chamasi bir yarim yil oldin 
gazetamizda ilm fidoyilaridan 
biri — 20 yil xorijda yashab, soʻng 
davlatimiz tomonidan berilgan 
taklif asosida yurtimizga qaytgan 
oʻzbek olimasi, mikrobiolog, 
professor Dilfuza Egamberdiyeva 
haqida yozgandik. U soʻnggi 
yillarda ona diyorimizga qaytgan 
koʻplab vatandoshlarimiz, oʻz 
sohasida katta tajriba orttirib, 
yurtimizda qoʻllashni maqsad 
qilgan turli soha vakillaridan biri 
edi. Ular davlatimiz rahbarining 
chorlovi, yurtimizga qaytib, 
ilmiy faoliyatini oʻzimizda 
davom ettirishga boʻlgan taklifini 
katta qiziqish bilan kutib olgan, 
kechayotgan qizgʻin islohotlarga 
oʻz hissasini qoʻshishni maqsad 
qilgandi.

stavkasiga ega kreditlarni rejasiz sarflash esa 
oilalarning muammolar botqogʻiga tushib 
qolishiga sabab boʻlmoqda. 

Hayotiy misol. Har oy qarz soʻrashni odat 
qilgan doʻstimga avvaliga yordam berdim. 
Soʻng oʻzimcha maslahat bergan boʻlib, 
“Yosh oilasizlar, pulga ehtiyoj koʻp boʻlishi 
tabiiy. Ammo oila budjetini toʻgʻri taqsimlab 
olish kerak. Sarf-xarajatlarni oylik maoshga 
qarab rejalashtirmasangiz boʻlmaydi, bu 
sizga hamkasb sifatidagi maslahatim”, dedim. 
Doʻstim qattiq uh tortib, “Siz bular yosh, oʻyin-
kulgiga pul sarflayapti deb oʻylayotgandirsiz. 
Ammo unday emas, toʻy uchun ozroq kredit 
olgandim. Shuni toʻlash bilan ovoraman”, 
dedi. “Toʻyga ham kredit oladimi odam? 
Undan koʻra, toʻy chiqimlarini kamaytirsangiz 
boʻlmaydimi?” deya soʻradim. Doʻstim “Nima 
qilay, uydagilar toʻyning kamini toʻldirish kerak 
deb, hol-jonimga qoʻymadi. Televizorda toʻy 
oʻtkazishingiz uchun koʻmaklashamiz, degan 
bank reklamasini koʻrishgan ekan. Oʻshandan 
olmasang boʻlmaydi, deb turib oldi”, dedi. 
“Xoʻp, unday boʻlsa, ota-onangizga ayting, 
olishga undabdi, toʻlashga ham yordam bersin”, 
degan maslahatimga “Aytolmayman, ular ham 
toʻy uchun kredit olgan, oʻshani toʻlayapti”, 
degan javob oldim. 

Uning bu soʻzlarini eshitib, maʼrifatparvar 
bobomiz Mahmudxoʻja Behbudiy tomonidan 
100 yil oldin aytilgan “Biz, turkistonliklarni 
kemiruvchi illatlar sil, zaxm kabi turli yuqumli 
kasalliklardan ham yomonroq xonavayron 
va gʻarib etuvchi bir dard — inqiroz va 
tahlikaga soluvchi toʻy, aza ismidagi ikki 
qattoldir” degan fikrlar yodimga tushdi. Bu 
birgina misol. Eslab koʻring, koʻcha-koʻyda, 

doʻst-u birodarlaringiz orasida ham bunday 
holga tushgan insonlarni uchratgan boʻlsangiz 
kerak. Eng yomoni, ularning soni kun sayin 
ortib, qarzga botib qolayotganlar koʻpayyapti. 
Muammoli kreditlar hajmi oshyapti. Bu 
statistik maʼlumotlarda ham oʻz isbotini 
topmoqda. Markaziy bank maʼlumotlariga 
koʻra, joriy yilning yanvar oyida muammoli 
kreditlar 2,6 trillion soʻm koʻpayib, 23,8 
trillion soʻmga yetgan. Muammoli kreditlar 
umumiy kredit hajmining salkam 4,5 foizini 
tashkil etyapti. Taqqoslash kerak boʻlsa, 
ularning hajmi oʻtgan yil davomida 0,5 foiz 
ortgan edi. Bu yil esa atigi bir-ikki oy ichida 
shunchaga koʻtarildi. Taxmin qilib koʻring, 
yil soʻngigacha muammoli kreditlar hajmi 
qanchaga ortishi mumkin. Koʻrsatilgan 
raqamlar bir qarashda kichkinadek tuyulishi 
mumkin, ammo yuqorida aytganimizdek, 
kundalik hayotda ham bunday insonlar soni 
ortayotgani kuzatilyapti. 

Ayni bozor iqtisodiyoti davrida kishi 
farovon yashashi uchun moliyaviy oʻzgarishlar, 
daromadni buromaddan, buromadni 
kamomaddan ajrata olishi zarur. Ayniqsa, qarz 
olayotganda yoki kreditdan foydalanayotganda 
moliyaviy savodxonlik juda zarur. Ayrim 
yurtdoshlarimiz differensial, annuitet toʻlov 
usullari tugul, yillik foiz stavka nima ekanini 
ham toʻliq tushunmaydi. Moʻmaygina pul haqida 
eshitib, qiziqqonlik bilan kredit olib qoʻyadi-da, 
oyma-oy toʻloviga kelganda nega buncha koʻp, 
deya bosh qotirib oʻtiradi. 

Bu esa moliyaviy savodxonlik masalasi 
yanada dolzarbligini koʻrsatadi. Shu bois, 
Daniya, Buyuk Britaniya kabi mamlakatlarda 
moliyaviy savodxonlik maktab oʻquv 
dasturiga kiritilgan. Mamlakatimizda ham bu 
borada bir necha yillardan beri tegishli ishlar 
qilinmoqda. Xususan, Prezidentimizning 2021-
yil 13-apreldagi “Kapital bozorini yanada 
rivojlantirish chora-tadbirlari toʻgʻrisida”gi 
farmonida umumtaʼlim maktablari oʻquvchilari 
hamda noiqtisodiy yoʻnalishdagi oliy taʼlim 
tashkilotlari talabalari uchun “moliyaviy 
savodxonlik” oʻquv kursini fan sifatida 
joriy etish koʻzda tutilgan. Shuningdek, 
biznes kovorking markazlari, Markaziy bank 
tomonidan tashkil etilgan “Finlit.uz” veb-
sayti hamda turli mediamahsulotlar orqali 
aholi savodxonligi oshirilmoqda. Aholi 
savodxonligini oshirish boʻyicha tijorat 
banklariga ham masʼuliyat yuklanadi. Oʻz 
kredit mablagʻlarini reklama qilayotgan tijorat 
banklari ijtimoiy videoroliklar tayyorlab, keng 
targʻib etishi mumkin. 

ONLAYN  MIKROQARZlar 

Yangicha yondashuvlar

KROTALARIYA — TUPROQ FITOSANITARI
Bugun insoniyat jiddiy 
global ekologik muammolarga 
duch kelmoqda. Ularning yechimini 
topish va bartaraf etish bir davlat 
yoki millatga bogʻliq emas. Albatta, 
buning uchun birlashib harakat 
qilish lozim. Orol dengizi qurishi 
Markaziy Osiyoda iqlim oʻzgarishiga, 
qishloq xoʻjaligi ekinlari hosildorligi 
pasayishiga, tuproq shoʻrlanish 
darajasi ortib borishiga, chang, qum 
va tuzning havoga koʻtarilishiga 
sabab boʻlmoqda. Bular turli 
kasalliklarni keltirib chiqaradi, 
qishloq xoʻjaligida hosil sifati va 
miqdoriga salbiy taʼsir koʻrsatadi.

Krotalariya dukkaklilar oilasiga mansub 
boʻlib, miloddan avvalgi 600 yildan buyon 
Hindistonda tolali ekin sifatida yetishtirib 
kelinadi. Dagʻal tolali boʻlgani bois, hozir ham 
Hindiston va Pokistonda arqon, gilam toʻqish 
uchun ip-kalava, baliq ovlash uchun toʻr, brezent 
va boshqa mahsulotlar ishlab chiqarishda 
qoʻllanadi. Tolasi mustahkam boʻlgani uchun bu 
oʻsimlikdan harbiy sanoatda ham foydalaniladi.

Keyingi yillardan krotalariyaga qiziqish orta 
boshladi. Chunki uning tolasi sintetik tolaga 
qaraganda ekologik jihatdan toza va qogʻoz sanoati 
uchun qimmatli xomashyodir. Oʻsimlikning 
gektaridan 4-6 tonnadan quruq poya, shu poyadan 
esa 3-6 sentner tola olinadi. Tolasi olingandan soʻng 
qolgan poya qoldigʻi yoqilgʻi sifatida ishlatiladi. 
Shuningdek, kaliy va kalsiy yetishmagan qumli 
tuproqqa aralashtirib yuboriladi.

Bu oʻsimlik tuproq shoʻrlanishiga, 
qurgʻoqchilikka chidamli, moslashuvchanligi, 

Orol muammosi 
nafaqat Qoraqalpogʻiston 
yoki Oʻzbekiston, balki 
mintaqa, dunyo uchun ogʻriqli 
masaladir. Keyingi yillarda yurtimizda iqlim 
oʻzgarishining salbiy oqibatlarini yumshatish, 
“yashil iqtisodiyot”ga oʻtish, ekologik 
barqarorlikni taʼminlash va bioxilma-xillikni 
saqlash, tabiiy resurslardan oqilona foydalanishga 
jiddiy eʼtibor qaratila boshladi. Xususan, qurigan 
dengiz tubini yashillashtirish, qurgʻoqchilikka 
chidamli, oʻta shoʻr tuproqda oʻsadigan va stress 
holatlarga chidamli, suvni kam talab qiladigan 
ekinlarni topish va shoʻrlangan tuproqqa ekish kabi 
vazifalar olimlarimiz kun tartibida turibdi.

Davlatimiz rahbarining 2023-yil 23-noyabrdagi 
“Respublikada yashillik darajasini yanada oshirish, 
“Yashil makon” umummilliy loyihasini izchil 
amalga oshirish orqali ekologik barqarorlikni 

taʼminlash chora-tadbirlari 
toʻgʻrisida”gi farmoni, 

Vazirlar Mahkamasining 2022-
yil 18-yanvardagi “Orol dengizining 

suvi qurigan tubida va Orolboʻyi hududlarida 
“yashil qoplamalar” — himoya oʻrmonzorlarini 
barpo etishning qoʻshimcha chora-tadbirlari 
toʻgʻrisida”gi qarorida Orolning qurigan tubida 
shoʻrlanish, qurgʻoqchilikka chidamli kinoa, 
krotalariya kabi oʻsimliklarni ekish asosida 
yuqori kaloriyali ozuqa yetishtirishning arzon, 
resurs tejamkor usullarini ishlab chiqish va 
amaliyotga tatbiq etish vazifalari belgilangan 
edi. Prezidentimiz 2022-yil 22-23-fevral kunlari 
Qoraqalpogʻistonga tashrifi chogʻida ham 
krotalariya oʻsimligi yetishtirishni yoʻlga qoʻyish 
haqida gapirgandi.

Xoʻsh, krotalariya qanday oʻsimlik? Uni 
bizning sharoitda oʻstirsa boʻladimi?

undan koʻkat oʻgʻit, yem-xashak, tola 
va oziq-ovqat sanoatida zarur xomashyo 
olish mumkinligi tufayli 2010-yildan beri 
mamlakatimizda oʻrganilmoqda. Doni tarkibida 
oqsil miqdori 34-37 foizgacha boʻlib, 3,5-4,5 
foizgacha moy saqlaydi.

Tabiatda krotalariyaning 600 ga yaqin 
turi mavjud. 6-7 turi madaniylashtirilgan. 
Bu oʻsimlikning yana bir xususiyati juda 
tez oʻsishida. Asosiy ekin sifatida bir amal 
davrida toʻrt marta oʻrib olish mumkin. Bir 
mavsumda gektaridan 400-550 sentnergacha 
koʻk massa, 18-22 sentnergacha don yigʻib 
olinadi. Oʻzbekiston zaminiga mutlaqo yangi 
bu oʻsimlikni sharoitimizga moslashtirish va 
ekologik ogʻir, stress iqlimga chidamliligini 
oʻrganish uchun Qoraqalpogʻiston Respublikasi, 
Toshkent, Sirdaryo, Samarqand, Jizzax, Navoiy, 
Qashqadaryo, Surxondaryo, Xorazm viloyatlarida 
ekilib, ilmiy tadqiqotlar oʻtkazilyapti.

Krotalariya vegetatsiya davrida ildizi orqali 
tuproqda azot toʻplashi va katta miqdorda 
biomassa qoldirishi tufayli oʻsimlikshunoslikda 
muhim ahamiyatga ega. Siderat ekin sifatida 
ekilganda bir mavsumda yerda 80-120 kilo 
biologik azot, 10-12 tonna organik massa 
qoldirib, tuproq unumdorligini 10-15 foizga 
oshiradi. Masalan, bu oʻsimlik Xorazm 
viloyatida ekilib, gektaridan 18 sentner don va 
500 sentnergacha koʻk massa olingan.

Oʻsimlik urugʻi bir gektar yerga 40 kilodan 
aprel oyida — tuproq harorati 14-16 daraja 
issiq boʻlganda ekiladi. Bahorda siderat uchun 
ekilganda qator orasi 15 santimetr boʻlgani 
maʼqul. Aslida, bu oʻsimlik keng qatorlab 
ekiladi.

Doʻstim yangicha, hazilomuz 
“Mazalar mazami, kredit tarixi 
tozami?” deya soʻrashganda 
dastavval xandon otib kuldim. Keyin 
bu yumor ortidagi achchiq haqiqat 
meni jiddiy oʻyga toldirdi... 
Rostdan ham bugun kredit olmagan 
yurtdoshimiz qoldimi? Xoʻsh, 
ular bu mablagʻlarni qanday 
ehtiyojlar uchun sarflayapti? Turli 
maqsadlarda olinayotgan kreditlar 
ularning muammolarini yechyaptimi 
yoki tashvish orttiryaptimi? 

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

Bu maqsadlarni amalga oshirish uchun 
barcha zarur sharoitlar yaratib berildi. Dilfuza 
Egamberdiyeva ham vatanga qaytgach, 
koʻplab olimlarni bir joyda jamlagan 
Fundamental va amaliy tadqiqotlar institutining 
Biologiya tadqiqotlari va oziq-ovqat sifati 
laboratoriyasiga rahbarlik qila boshladi. Olima 
keyingi yillarda koʻplab ilmiy tadqiqotlar, 
qator yangi loyihalarga bosh boʻlmoqda. 
Yurtdoshimiz oʻsimlik va mikrobiomlarning 
oʻzaro taʼsiri, oʻsimliklarning stressga 
chidamliligi, tuproq biologiyasi va mikroblar 
xilma-xilligi sohasidagi uzoq yillik tadqiqotlari 
bilan xalqaro maydonda ham faol. U Stenford 
universiteti talqiniga koʻra, 2000-yilda 
dunyoning eng yaxshi 2 foiz olimi roʻyxatiga 
kirgan boʻlsa, 2023-yil noyabr oyida 
UNESCOning mikrobiologiya boʻyicha Karlos 
Finley mukofotining oʻsha yildagi yagona 
sohibiga aylandi. 

Har sohada ilgʻor xotin-qizlar tilga 
olinganda, ana shunday olimalar koʻz oldimizga 
keladi. Ular oʻziga bildirilayotgan ishonch, 
ragʻbat, qoʻllab-quvvatlov sabab yanada 
rivojlanmoqda. Davlatimiz rahbari ularni eʼtirof 
etib, faoliyatiga yuqori baho berayotgani, ilm 
qilishi, ishlarini kengaytirishiga imkoniyatlar 
yaratayotgani buning mahsuli. Shu yili 8-mart 
— Xalqaro xotin-qizlar kuni munosabati bilan 
davlatimizning yuksak mukofotlari bilan 
taqdirlanganlar orasida Dilfuza Egamberdiyeva 
ham bor.

“Hozirgi vaqtda 6200 dan ortiq xotin-qiz 
ilmiy faoliyat bilan shugʻullanayotgani, ilmiy 
ishlanmalarning 25 foizini olima ayollarimiz 
yaratayotgani ham jamiyatda ularning oʻrni 
mustahkamlanib borayotganidan dalolat 
beradi. Ularning orasida xalqaro darajada 
eʼtirof etilayotgan ilm-fan vakillari borligi 
barchamizga cheksiz faxr-iftixor bagʻishlaydi, 
yoshlarimizni yangi-yangi yutuqlarga undaydi. 
Masalan, taniqli mikrobiolog olimamiz Dilfuza 
Egamberdiyeva shoʻrlangan tuproqda serhosil 
 ekinlar yetishtirish boʻyicha olib borgan ilmiy 

Qoʻqon tibbiyot bilim yurtining bolalar 
hamshirasi yoʻnalishini tamomlab, oilaviy 
shifokorlik punktida doya boʻlib ishlayotganimga 
38 yil boʻlyapti. Toʻgʻrisini aytsam, ilgarigi 
ish sharoitlarimiz bilan bugungisini bir-biriga 
qiyoslab boʻlmaydi. Qishloq feldsherlik punkti 
pastqam devorli binoda joylashgandi. Aholiga 
tibbiy xizmat koʻrsatish  bilan bogʻliq ishlar 
oʻz holicha edi. Tibbiy jihozlar, malakali 
vrachlarning yetishmasligi aholi, onalar va 
bolalar salomatligini muhofaza qilish borasida 
koʻplab muammolarni keltirib chiqarardi. 
Oddiy qon tahlilini aniqlash uchun ham tuman 
markaziga borishga majbur boʻlganmiz. Endi 
hamma narsa oʻzgardi. 

“Choʻngʻara zilol” oilaviy shifoxona punkti, 
tez tibbiy yordam tarmogʻi ishga tushirilib, 
zamonaviy mashina, tibbiyot jihozlari bilan 
taʼminlangani aholiga tibbiy xizmat koʻrsatish 
sifatini oshirdi, ogʻirimizni yengil, uzogʻimizni 
yaqin qildi.

Qishlogʻimiz geografik joylashuvi jihatidan 
juda noyob. Chor tarafi qoʻshni Qirgʻizistonning 
Botken va Qadamjoy tumanlari chegaralariga 
tutashib ketgan. Yaqingacha Rishton — Soʻx 
oraligʻidagi bojxona-chegara posti yopiqligi 
sababli tuman markaziga  borish juda  mushkul 
edi. Aylanma yoʻllar bilan, Qirgʻiziston 

Vatanparvarlik va 
iroda maktabi

Millatning kelajagi sogʻlom va barkamol 
avlodga bogʻliq. Sport esa nafaqat jismoniy 
tarbiya, balki vatanparvarlik va iroda maktabi 
hamdir. Mamlakatimizda ushbu sohani 
rivojlantirish uchun oxirgi toʻrt yilda ajratilgan 
mablagʻ 1,5 trillion soʻmdan 3 trillion soʻmga 
oshirildi. 101 ta yirik sport inshooti qurilib,  

Chamasi bir yarim yil oldin 
gazetamizda ilm fidoyilaridan 
biri — 20 yil xorijda yashab, soʻng 
davlatimiz tomonidan berilgan 
taklif asosida yurtimizga qaytgan 
oʻzbek olimasi, mikrobiolog, 
professor Dilfuza Egamberdiyeva 
haqida yozgandik. U soʻnggi 
yillarda ona diyorimizga qaytgan 
koʻplab vatandoshlarimiz, oʻz 
sohasida katta tajriba orttirib, 
yurtimizda qoʻllashni maqsad 
qilgan turli soha vakillaridan biri 
edi. Ular davlatimiz rahbarining 
chorlovi, yurtimizga qaytib, 
ilmiy faoliyatini oʻzimizda 
davom ettirishga boʻlgan taklifini 
katta qiziqish bilan kutib olgan, 
kechayotgan qizgʻin islohotlarga 
oʻz hissasini qoʻshishni maqsad 
qilgandi.

tadqiqotlari uchun UNESCOning nufuzli 
Karlos Finley xalqaro mukofotiga sazovor 
boʻldi”, dedi davlatimiz rahbari mukofotlarni 
topshirish marosimida.

Ochigʻi, Dilfuza opani ilk intervyu sabab 
tanigandim. Chindan, u oʻz ishini sevadigan, 
oila va ilmiy faoliyatini birdek olib borayotgan, 
yosh olimlarning rivojlanishi, yangi loyihalarni 
amalga oshirishiga doimiy koʻmaklashayotgan 
ilm fidoyilaridan biri. Koʻksiga taqilgan 
“Shuhrat” medali ana shu mehnatlarining bir 
eʼtirofi. Yuksak mukofot bahona yana bir bor 
olimaning suhbatlarini oldik.

Dilfuza EGAMBERDIYEVA,
Qishloq xoʻjaligi vazirligi huzuridagi 

Oziq-ovqat va qishloq xoʻjaligi sohasida 
strategik rivojlanish va tadqiqotlar xalqaro 
markazi direktorining birinchi oʻrinbosari, 
“Shuhrat” medali sohibi:

— Salkam 20 yillik ilmiy faoliyatim 
Yevropa mamlakatlarida kechgan. Boisi, 
men ilm yoʻliga qadam qoʻygan vaqtlarda 
oʻzimizda buning uchun yetarli sharoitlar yoʻq 
edi. Xayriyatki, keyingi yillarda bari oʻzgardi. 
Hozir yurtimiz ilm-fanga keng yoʻl ochayotgan 
davlatlar qatorida eʼtirof etilayotganidan 
quvonaman. Oʻzbek xotin-qizlari har sohada 
faollik koʻrsatib, istalgan yoʻnalishida 
oʻqiyapti, ilm qilyapti, ishlab, jamiyatda 
oʻz oʻrniga ega boʻlyapti. Koʻplarining 
nomlari xalqaro maydonlarda tilga olinyapti. 
Xorijdagi nufuzli universitetlarda oʻqib, 
katta tashkilotlarda ishlayapti. Bularni 
koʻrmaslikning, payqamaslikning imkoni yoʻq 
edi. Ana shu oʻzgarishlar meni ona vatanimga 
qaytishga undadi. 

Yashirmayman, ilm yoʻli juda ogʻir, turli 
qarama-qarshiliklar boʻladi. Laboratoriya 
tashkil etish, eng zamonaviy asbob-uskunalar 
olib kelish, xorijiy investitsiya jalb qilish oson 
emas. Shunday vaqtlarda “Vatanga qaytish 
qarorim toʻgʻri boʻlganmidi?” degan oʻy 
xayolimdan oʻtgan. Ammo davlatimiz rahbari 
koʻksimga yuksak mukofotni taqayotganida 
“Sizning ilmiy yutuqlaringizni koʻrib 
faxrlandim, mana bu vatanga sadoqat. Mana 

shunday xorijda tajriba orttirib, vataniga 
qaytgan olimlar vatanini sevadi va unga 
sadoqat bilan xizmat qiladi”, deya aytgan 
soʻzlari oʻsha xayollarimni tumandek tarqatib 
yubordi, aksincha, qalbim iftixorga toʻldi, ona 
yurtimga qaytganim eng toʻgʻri yoʻl ekaniga 
amin boʻldim.

Ilmiy faoliyatim davomida koʻplab 
nufuzli xalqaro mukofotlar bilan taqdirlanib 
kelyapman. Ammo insonning mehnati, 
saʼy-harakati oʻz vatanida eʼtirof etilishi, 
qadrlanishi oʻzgacha tuygʻu. Ilm yoʻlini 
bejiz tanlamaganim, jamiyatga foydam 
tegayotganidan gʻurur tuydim. Bunday eʼtirof 
insonni yangi maqsadlarga ilhomlantiradi. 
Davlatimiz rahbarining ilm ahli, olimlarga 
boʻlgan hurmatini koʻrib quvonaman. Dunyo 
tajribasi koʻrsatadiki, ilmni qadrlagan davlat, 
albatta, rivojlanadi. Bugun yangi Oʻzbekiston 
tanlagan yoʻl va shu yoʻlda erishilayotgan 
natijalar buning yorqin misoli.

Ilm-fan yoʻli juda chuqur, uning tubiga 
yetib borgan inson boʻlmasa kerak. “Ilmdan bir 
shuʼla dilga tushgan on, shundan bilursankim, 
ilm bepoyon”, degan edi Abulqosim Firdavsiy. 
Ammo mana shu bepoyonlikda insonga 
kuch beradigan bir mujda bor, u ham boʻlsa, 
oʻzingdagi ilmning boshqalarga beradigan 

manfaatini koʻrishdir. Men ham ayni maqsadda 
yurtimizga qaytdim va  faoliyatimni shu yerda 
davom ettira boshladim. Biologiya tadqiqotlari 
va oziq-ovqat sifati laboratoriyasini tashkil 
etdik. Ushbu laboratoriya Jahon banki 
va boshqa xorijiy tashkilotlar tomonidan 
moliyalashtirilmoqda. Yaqinda milliy va 
xalqaro akkreditatsiyadan oʻtadi. Bu yerda 
tuproq, suv va oziq-ovqat mahsulotlari sifatini 
tahlil qilamiz. Bundan tashqari, iqlim oʻzgarishi 
sharoitida qishloq xoʻjaligi mahsulotlari 
hosildorligini oshiradigan texnologiyalar 
yaratishni boshladik. Bu mamlakatimiz oziq-
ovqat xavfsizligini taʼminlashga xizmat qiladi. 
Umuman, mazkur laboratoriya dunyoning 
rivojlangan davlatlaridagi kabi katta ilmiy 
markazga aylanadi. Allaqachon eng dolzarb 
ekologik muammolarga ilmiy asoslangan 
yechimlar izlab, zamonaviy usullar ishlab 
chiqilmoqda. Yosh olimlar, talabalar bu yerda 
amaliyot oʻtab, ilmiy tadqiqot jarayonlarida 
ishtirok etyapti. 

Menga mamlakatimizdagi ekologik 
muammolar, havo ifloslanishi, oziq-ovqat 
xavfsizligi bilan bogʻliq masalalar boʻyicha 
koʻp savol berishadi. Men ularga javoban, 
avvalo, jamiyatdagi odamlarning tafakkurini, 
tabiatga munosabatini oʻzgartirish, 
ekologiyani asrashga umumiy daxldorlikni 
oshirish kerakligini aytaman. Buning uchun 
taʼlim muassasalarida zarur bilimlarni berib 
borish lozim. Sohaga ilmiy yondashuv, fan-
texnologiyalar asosida rivojlantirish muhim. 
Yurtimizda keyingi yillarda ilm-fan rivojiga 
katta eʼtibor qaratilayotgani boisi shunda.

Ilm-fanda xotin-qizlar 
salmogʻi ortib borayotgani 
yanada quvonarli. Qanchalik 
mashaqqatli boʻlmasin, ular buni 
uddalayapti, yurt ravnaqiga 
munosib hissa qoʻshyapti. 
Davlatimiz rahbari  
“Uy-roʻzgʻor ishlaridan ortib  
mehnat qilayotgan, ilm  
bilan shugʻullanayotgan xotin-
qizlar — zamonamizning 
haqiqiy qahramonlaridir”, deya 
taʼriflagani bejiz emas. Har 
birimiz ana shu qatlamning bir 
boʻlagi boʻlishdan faxrlanamiz.

Yuksak mukofotni qabul qilgach, barcha 
qiyinchiliklar unutilib, ishonchim yanada 
ortdi, Oʻzbekiston ilm-fanini dunyoga olib 
chiqib, katta kashfiyotlar qilaman, bu sohada 
ilmiy maktab yarataman, xalqaro mukofotlar 
sohibiga aylanadigan olimlarni tayyorlashga 
hissa qoʻshaman degan maqsadlarim 
qatʼiylashdi. Biz, ayollarni qoʻllab, har 
tomonlama koʻmak beradigan davlatimiz 
rahbari bor ekan, shunday ulkan maqsadlarimiz 
amalga oshadi, birgalikda farzandlarimiz erkin 
va farovon yashaydigan jamiyat yaratamiz.

Iroda TOSHMATOVA,
“Yangi Oʻzbekiston” muxbiri

MASOFA QISQARDI, 
MUAMMOLAR 

YECHIMINI TOPDI
hududi boʻylab salkam 200 kilometr yoʻl 
bosib, manzilga yetib borganmiz. Bu chekka 
qishloqning ijtimoiy-iqtisodiy rivojlanishi, aholi 
turmush tarziga salbiy taʼsir koʻrsatib kelgan.

Ikki davlat Prezidentlari tashabbusi 
bilan doʻstlik, birodarlik munosabatlarini 
rivojlantirish, chegara postlaridan oʻtishni 
osonlashtirish, qarindosh-urugʻ, qoʻni-
qoʻshnichilik rishtalarini tiklash yoʻlida yaratib 
berilgan sharoit va imkoniyatlar mavjud 
muammolarga yechim boʻldi. 25-30 daqiqa yoʻl 
yurib, tuman markaziga yetib olyapmiz.

Ilgari tibbiy yordam soʻrab murojaat qilgan 
fuqarolarni shifokor nazoratidan oʻtishga 
yoʻnaltirish bilan cheklanganmiz. Endi esa 
masofadan turib ham malakali shifokorlar 
bilan muloqot qilish, tashxis qoʻyish, davolash 
sharoitlari yaratildi. Aholi salomatlik va 
fiziologik holatiga koʻra tegishli guruhlarga 
ajratilib, tibbiy xatlovdan oʻtkazildi. Chunki 
birlamchi boʻgʻin toʻlaqonli va samarali 
ishlasa, aholining salomatlik koʻrsatkichi ham 
yaxshilanadi, xavfli xastaliklarga chalinish 
koʻrsatkichlari keskin kamayadi.

Bugungi kunda 38 nafar homilador hamda 
30 nafar chilla davridagi ayol kasalliklarini 
erta aniqlash, bartaraf etish, sogʻlomlashtirish 
ishlarini alohida nazoratga olganman. Nuqsonli 
tugʻilishlarning oldini olish uchun 10 haftadan 
14 haftagacha UTT skrining qilinib, 26-32 
haftaligida qaytadan tekshiruvlar oʻtkazish 
orqali sogʻlom chaqaloqlarni dunyoga keltirish, 
ularni koʻkrak suti bilan parvarishlash, oilalarda 
sogʻlom turmush tarzini toʻgʻri yoʻlga qoʻyish, 
reproduktiv tugʻish yoshidagi ayollar oʻrtasida 
chuqurlashtirilgan tibbiy koʻriklar oʻtkazish, 
erta turmush, qarindoshlar oʻrtasida nikohning 
salbiy oqibatlari xususida suhbatlar, targʻibot-
tashviqot ishlari olib borishga alohida eʼtibor 
beryapmiz.

Kamtarona mehnat va izlanishlarim 
qadrlanib, davlatimizning yuksak mukofotiga 
loyiq koʻrilganimdan mamnunman. 
Mukofotlarni topshirish tantanalari ham 
esda qolarli voqealarga boy boʻldi. Koʻrib 
koʻzim quvnadi, dilim yayrab ketdi. Taniqli 
sanʼatkorlar ishtirokidagi katta konsert 
dasturlari quvonchimizga quvonch ulashdi. Bu 
 eʼtibor va ragʻbat bizni yangi maqsad, rejalar 
sari undaydi.

Lutfuniso POLVONOVA,
“Sogʻlom turmush” medali sohibi

SPORT MILLIY G‘URURIMIZ 
MANBAYIGA AYLANMOQDA

Shu yil 13-fevral kuni Prezidentimiz 
raisligida olimpiya va paralimpiya 
harakati, ixtisoslashtirilgan va 
ommaviy sportni yangi bosqichga 
olib chiqish hamda aholi jismoniy 
faolligini oshirish chora-tadbirlari 
boʻyicha oʻtkazilgan videoselektor 
yigʻilishida sohaga doir dolzarb 
vazifalar muhokama qilindi. 
Xususan, davlatimiz rahbari 
jismoniy tarbiya va sportni 
rivojlantirish, iqtidorli yoshlarni 
kashf etish va ragʻbatlantirish 
yuzasidan qator muhim 
tashabbuslarni ilgari surdi.

67 tasi rekonstruksiya qilindi. Bu eʼtibor samarasi 
oʻlaroq, Parij Olimpiadasida sportchilarimiz 
qator yutuqlarga erishdi.

Prezidentimiz 2028-yil Los-Anjeles 
Olimpiadasida Oʻzbekiston sportchilarining 
kuchli oʻntalikka kirishini maqsad qilib belgiladi. 
Buning uchun seleksiya tizimini yaxshilash, 
sport federatsiyalari bilan hamkorlikni 
kuchaytirish hamda malakali murabbiylarni 
tayyorlash kabilar muhim vazifalar qatoriga 
qoʻshildi.

Soha taraqqiyotida 
OTMlar oʻrni

Bugun sportni har tomonlama rivojlantirish, 
xalqaro arenalarda yuqori choʻqqilarni zabt 
etishda oliy taʼlim muassasalarining oʻrni 
beqiyos. Soʻnggi yillarda nafaqat poytaxtimizda, 
balki viloyatlarda faoliyat yuritayotgan oliy 
taʼlim muassasalari sport yoʻnalishlari boʻyicha 
kadrlar tayyorlashga kirishmoqda. Bu jarayonda 
Jizzax davlat pedagogika universiteti ham faol 
ishtirok etmoqda.

Ayniqsa, olimpiadachilar va professional 
sportchilar tayyorlash yoʻnalishida sezilarli 
oʻsish kuzatilyapti. 2020-yilda jismoniy tarbiya 
va sport boʻyicha universitet ilmiy salohiyati 
21 foizni tashkil qilgan boʻlsa, 2025-yilda bu 
koʻrsatkich 44 foizga yetdi. Sport razryadlari 
va yuqori darajali unvonga ega talabalar soni 86 
nafardan 274 nafarga ortdi. Ular orasida xalqaro 
toifadagi sport ustalari, sport ustalari hamda 
sport ustaligiga nomzodlar bor.

2020-yilda universitetda jismoniy madaniyat 
va xotin-qizlar sporti yoʻnalishida kadrlar 
tayyorlangan boʻlsa, 2021/2022 oʻquv yilidan 
kurash, 2022/2023 oʻquv yilidan voleybol, 
2024/2025 oʻquv yilidan futbol yoʻnalishlarida 
kadrlar tayyorlash yoʻlga qoʻyildi. Viloyatimizda 
yoshlar orasida sportning boks turiga qiziqish 
ortib borayotganini inobatga olib, 2025/2026 
oʻquv yilidan boshlab ushbu yoʻnalishda kadrlar 
tayyorlash koʻzda tutilgan.

Yangi yoʻnalish ochish uchun, albatta, sport 
bazasi hamda soha boʻyicha taʼlim beradigan 
tajribali murabbiylar mavjudligi juda muhim. 
Bu borada keyingi yillarda Jizzax boks maktabi 
yuksalganini aytib oʻtish kerak. Ushbu muassasa 
tarbiyalanuvchisi, jahon kubogi sohibi Laziz 
Zokirov, olimpiada oʻyinlari qatnashchisi, 
Osiyo oʻyinlari gʻolibi Bobousmon Boturov 
kabi murabbiylar, universitetda oʻqib, nafaqat 
respublika, balki xalqaro arenalarda ham yuksak 
natijalarni qayd etayotgan sportchilar — yoshlar 
oʻrtasida boks boʻyicha 2022-yilgi Osiyo 
chempioni, Oʻzbekiston ayol-qizlari orasida 
birinchi jahon chempioni, “Parij — 2024” 
Olimpiadasi ishtirokchisi Nigina Oʻktamova, boks 
boʻyicha Osiyo chempioni, jahon chempionati 
sovrindori Aziza Zokirova, Osiyo va jahon 
chempioni Jahongir Zokirov kabi kadrlarning 
imkoniyatidan foydalanish samara beradi.

Jamoaviy sport turlaridan olimpiadada yuqori 
natijalarga erishish uchun, eng avvalo, vertikal 
tizimda musobaqalarni tashkillashtirib borish 
lozim. Universitetda ham bu borada ishlar tizimli 
yoʻlga qoʻyilgan. Jumladan, Besh tashabbus 
olimpiadasi, Talabalar ligasi, Universiada 

musobaqalarining  fakultet, universitet 
bosqichlari oʻtkazilib, jamoaviy sport turlariga 
nomzodlar seleksiyasi amalga oshirilmoqda. 
Tizimli ishlar natijasi oʻlaroq, bugun oliy liga 
bahslarida 3 ta jamoamiz muntazam ishtirok 
etyapti. “Ziyokor” voleybol jamoasining 
qizlar tarkibi mamlakat chempionatining oliy 
liga bahslarida muvaffaqiyatli ishtirok etib, 
Oʻzbekiston kubogi sohibi, Osiyo chempionlar 
ligasi ishtirokchisi kabi mavqega ega boʻldi. 
Oʻgʻil bolalar jamoasi ikki yildirki, oliy 
liga va Oʻzbekiston kubogi musobaqalarida 
muvaffaqiyatli qatnashib kelmoqda.

Basketbol mamlakatimizda endi 
rivojlanayotgan jamoaviy sport turlaridan. 
Samarali ishlar natijasida jamoamiz qisqa 
muddatda respublika musobaqalarida sezilarli 
natijalarga erishmoqda. Birinchi liga bahslarida 
muvaffaqiyatga erishgan “Ziyokor” (qizlar) 
basketbol jamoasi 2023-yildan buyon oliy ligada 
ishtirok etmoqda.

Parasport yoʻnalishida ham talaba 
sportchilarimiz yuqori natijalar qayd etib 
kelayotir. Jumladan, jismoniy madaniyat 
fakultetida tahsil olgan talabalarimiz 2025-yil 

fevralda Bangladeshda oʻtkazilgan amputantlar 
 futboli boʻyicha Osiyo chempionatida ishtirok 
etib, Umidjon Abduxalilov oltin medalni, 2025-
yil fevralda Tailandda oʻtkazilgan para velosport 
boʻyicha Osiyo chempionatida Bunyodbek 
Xaitmahammadov oltin medalni qoʻlga 
kiritdi. Parasportni rivojlantirish maqsadida 
universitetning 2 oʻqituvchisi maxsus kurslarni 
tamomlab, oʻz toʻgaragini ochdi.

Sport taraqqiyoti uchun investitsiya kiritishga 
universitetda alohida eʼtibor qaratilgan. Sport 
infrastrukturasini, moddiy-texnik bazasini 
yaxshilash maqsadida sport jihozlari va 
tovarlari xarid qilinmoqda. 2021-yilda jismoniy 
madaniyat fakulteti oʻquv binosi va sport 
zallarida 868 million soʻmlik joriy taʼmirlash 
ishlari bajarildi. Bundan tashqari, universitet 
bosh binosi va TTJ binosi hududida workout 
maydonchalari qurib bitkazildi.

Universitetning byudjetdan tashqari mablagʻi 
hisobidan sirtqi boʻlim binosi hududida sunʼiy 
qoplamali mini futbol maydoni foydalanishga 
topshirildi. Mazkur maydon uchun 450 million 
soʻm sarflandi. Tarix fakulteti binosi sport 
zalining pol qismi toʻliq yangilandi hamda bosh 
bino hududidagi yopiq suzish havzasi inshootida 
rekonstruksiya ishlari bajarildi. Hozir suzish 
havzasi inshootida mashgʻulotlar oʻtish uchun 
barcha sharoitlar bor.

Yurtimizda yaratilgan sharoitlardan samarali 
foydalanish orqali universitet talabalari orasidan 
xalqaro sport, xususan, navbatdagi olimpiada 
oʻyinlarida gʻolib va sovrindorlarni tarbiyalash 
asosiy maqsadlarimizdan.

Bu borada Jizzax davlat pedagogika 
universiteti sport taʼlimini yanada 
takomillashtirish, xalqaro hamkorlikni 
kuchaytirish va talabalarga keng imkoniyatlar 
yaratish boʻyicha aniq rejalar ishlab chiqmoqda. 
Jahon standartlariga mos professional sportchilar 
tayyorlash, ilgʻor chet el tajribalarini oʻrganish 
va trenerlar malakasini oshirish, talabalarni 
xalqaro musobaqalarga tayyorlash tizimini 
takomillashtirish kabi vazifalar koʻzda tutilgan.

Sportga kirib kelayotgan har bir yoshga 
imkoniyat yaratish, ragʻbatlantirish va kelajakda 
Oʻzbekiston nomini xalqaro arenalarda yanada 
yuksaltirish — umumiy vazifamiz. 

Bu yilgi koʻklam hayotim, ish 
faoliyatimda kutilmagan quvonchli 
xushxabarlar bilan boshlandi. 
Qoʻngʻiroq qilib, 
8-mart – Xalqaro xotin-qizlar 
kuni munosabati bilan Prezidentimiz 
farmoniga koʻra, “Sogʻlom turmush” medali bilan 
taqdirlanganimni aytishdi. Kutilmagan yangilikdan nima 
deyishni, nima qilarimni bilmay qoldim. Uyimizda bir 
zumda bayram boʻlib ketdi. Nafaqat oilamiz, balki butun 
choʻngʻaraliklar kelgandek boʻldi. Samimiy tilaklar, dil izhorlarini 
eshitib, koʻnglim koʻtarildi, faxr-u iftixorga toʻldi.

Furqat AHMEDOV,
pedagogika fanlari nomzodi, 
professor

“VATANGA QAYTISH —  
ENG TO‘G‘RI QARORIM”

Navroʻz bayrami 21-mart sanasida 
nishonlansa ham bizning qishloqda uning 
harakatlari fevral oyi oʻrtalaridan boshlanardi. 
“Navroʻzning tantanasidan uning tashvishlari 
shirinroq”, derdi keksa bobo-buvilarimiz. 
Fevral oyi kechikaverarkan, buvilar surishtirib, 
magʻzi toʻla bugʻdoy izlash tadorigiga tushadi. 
Goh bunday bugʻdoy qishlogʻimizning oʻzidan 
topilsa, goho qoʻshni qishloqlardan daragi 
surishtirilardi. Masofaning ahamiyati yoʻq, 
buvilar dastyor nabirasini yetaklab, boʻsh qopni 
qoʻltiqqa qistirgancha qoʻshni qishloqqa yoʻl 
oladi. Aytgancha, choʻntakda nafaqaning puli 
ham bor. Nabira-da tekinga bormaydi, eson-
omon olib kelishsa, unga pensiyadan ozroq 
boʻlsa ham ulush tegadi. Nabiraning xayolida 
tezroq borib kelsag-u, ulushning masalasini hal 
qilsak degan fikr. 

Lekin tezroq yetib borish qayoqda deysiz! 
Buvi yoʻl-yoʻlakay duch kelganning hammasi 
bilan uzoq soʻrashadi, Navroʻzi ayyom bilan 
tabriklaydi, sumalakka ogʻzaki taklifnoma 
beradi. Ishqilib, tekis yursa, bir soatcha 
yuriladigan yoʻlga 2-3 soatlarda yetilsa ham 
katta gap. Nabiraning ichi torayadi, “Hamma 
bilan soʻrashishingiz shartmi, momo?” deya 
soʻraydi. “Navroʻzning tartibi shu — tanish-
bilishdan hol-ahvol soʻrash”, gap qotadi buvi. 
Buning maʼnisiga toʻla-toʻkis yetmasa-da, 
nevara ham boʻynini qimirlatib, “xoʻp” deb 
qoʻyadi. Hozir nabiraning yagona tashvishi 
nafaqadan tegadigan pulga anavi doʻkondagi 
qanoti katta varrakni sotib olib, dalaga olib 
chiqishu hammaga maqtanib uchirish! Tanish-
bilishdan hol-ahvol soʻrashni katta boʻlgach 
qilaveradi.

Xullas, asrga borib, ikkisi bugʻdoyni 
yelkalab uyga qaytib keladi. Ulush masalasi hal 
boʻladigan palla yetdi. Lekin buvi ham darrov 
pul berib yuboradigan anoyi emas, dastlab 
nima olishini soʻraydi. Nabira “Varrak”, deydi. 
“Necha soʻm uning?”. “Falon soʻm”. Nabiraga 
shunga yetadiganini beradi. Nabira yana 
buvining koʻziga moʻltillab qaraydi. “Ortiqcha 
pul feʼlingni buzadi. Bor, joʻna”, deya buvi 
nabiraning masalasini bir yoqlik qiladi. 

Onam qishloqdan sumalak olib keldi. Dasturxon atrofida 
jamlanganimizda yeganim faqat shu sumalak boʻldi. Oldimda 
turgan boshqa noz-neʼmatlardan esa “uzr” soʻrab qoʻyaverdim. 
“Sumalakni sogʻinibsan-da”, deydi onam kulib.
Siz uchun bahor qachondan boshlanadi, bilmadim-u, koʻpchilik 
uchun u sumalak yeyishdan boshlanadi. Negadir ariq boʻylarida 
koʻklay boshlagan maysalarni, havoning namchillashib, sovuqning 
nisbatan sinishini quyoshning taʼsiridan deb hisoblayveraman, 
yaʼni bunda aql xulosa qiladi. Qishdan chiqqan qalbga esa bahor 
rasman sumalak yegan kunimdan kirib keladi. Shundan eʼtiboran, 
aqlga ishora ham boradi — demak, Navroʻz yaqin. Bu esa beixtiyor 
xotiramning eng ardoqli boyliklaridan biri boʻlgan “Navroʻz” degan 
kitobni ochib yuboradi. Oʻsha qishlogʻim, oʻsha odamlar...

Endi buvimizga boshqa dastyor kerak — 
kelini. Hovlining chekkarogʻida turli ashqol-
dashqol turadigan bir xona bor, uni “tomcha” 
deydi. Sumalak shu yerda oʻstiriladi odatda. 
Lekin bugʻdoy toʻshashdan oldin yaxshilab 
sarishta qilish kerak. Buvi kelin bilan to 
kechgacha shunga unaydi. Soʻngra kamida bir 
kun tomchaning eshik-romini ochib, havosini 
almashtiradi.

Sumalakni toʻgʻri kelgan qozonda 
pishiraverish ham durust hisoblanmaydi, uning 
uchun maxsus qozonlar bor. Bunday qozondan 
qishloqda nari borsa 3-4 ta boʻladi. Almashib 
ishlatiladi. Lekin yana bir odat borki, qozon 
kimnikida boʻlsa ham uni ishlatishga ruxsatni 
egasining uyidan borib soʻrash kerak. Bu 
ham odobning bir belgisi. Buvi tong saharlab 
ruxsatni olib qaytadi. Uyga qaytishi bilan 
bilagida kuchi bor 3-4 ta oʻsmirni yigʻib, 
qozonga yuboradi. Qozonni kungayga moslab 
oʻrnattiradi, bundan maqsad yelkaga bahorning 
quyoshi tushib tursin degani boʻlsa kerak. 
Sumalak bir kishi pishiradigan taom emas, 
kamiga uni hamma ham pishira olmaydi. 
Buning uchun “sumalakchi” degan hunar 
egalari bor. Ularning mavsumi boʻlgani uchun 
navbatni oldinroq olib qoʻyish kerak, buvi 
ishni bir oycha ilgari pishitib qoʻygan. Aslida, 
hamma narsa shu “sumalakchi”ning vaqtiga 
qarab qilinadi.

Sumalak pishiriladigan xonadon — 
toʻyxona. Birinchi boʻlib yosh-yalang 
keladi. Izidan qishloqning keksalari toʻplana 
boshlaydi. Keksalar Navroʻzning fayzini 
sumalak bilan bogʻlab, uzun-uzun duo qiladi: 
“Esonligu omonlik, hech koʻrmaylik yomonlik. 
Yanagi oyu yilga oʻynab-kulib yetaylik”.

Qozon boshida yigʻilganlar almashib 
sumalakni qoʻzgʻayveradi. Uning hidi bir 
dunyo boʻlsa, qozon atrofidagi qiziq suhbatlar 
boshqa bir dunyo. Vaqt oʻtganini hech 
kim sezmaydi. Qosh qoraya boshlagach, 
ishdan, turli yumushdan qaytgan erkaklar 
toʻplanadi. Ularning kelishi, albatta, inobatga 
olinib, alohida oʻchoqqa ovqat osilgan 
boʻladi. Erkaklar qozon atrofida koʻpam 

oʻralashavermaydi. Bir-bir niyat qilib qozon 
qoʻzgʻashadiyu “sumalakchi”ning etagiga bir-
ikki soʻm tashlab, davrasiga qaytib, suhbatni 
davom ettiraveradi. Niyat qilganlari mayda 
toshlarni terib kelib, qozonga tashlaydi. 

Bir mahal buvi maxsus chaqirilgan 
doirachilarga qarab “Chalinglar-ey bir”, deya 
buyruq beradi. Oʻynagan oʻynaydi, oʻynamagani 
chapak chalib, xursand boʻlib oʻtiraveradi. 
Ayni shu raqsdan keyin davra sal siyraklashadi. 
Asosan, yosh kelinlar uxlab qolgan bolalarini 
koʻtarib uyga qaytadi, keksalar esa qoladi. 

palla ham keldi. Shu payt duolarning eng 
goʻzallari aytiladi. Yosh-yalang sumalakdan 
nimaning shakli chiqarkan deb ichi qiziydi. 
Chunki bu tasvirlarni farishtalar chizib 
ketishiga ishonishadi. Buviga bu rasm 
koʻpam muhimmas, mazasi durust boʻlsa, bas. 
Sumalak betiga tushgan rasmni hamma har xil 
tasvirlaydi, birov qushning rasmi desa, birov 
gulning shakli, deydi. 

qolmasin, qoʻshnilarning ogʻzi tegsin. Haqiqiy 
sumalakxoʻrlik ana shu “tarqat-tarqatlar”dan 
keyin peshingi dasturxon atrofida boʻladi. 
Buvi koʻpam yeyavermaydi, sababi uning 
nazari maqtovlardan toʻyib boʻldi hisob. Topib 
aytilgan maqtov kishining qornini toʻydirishi 
mumkinligini ana shu yerda koʻrasiz. Shunday 
qilib, shom mahaliga borib hamma yer 
tozalanib, burungi ahvoliga qaytariladi. Begona 
buyum — faqat qozon qoladi. Uni ham kerakli 
odam oʻzi olib ketadi. Buvining yelkasidan 
togʻ agʻdarilganday boʻladi — axir bu yilgi 
sumalak mavzusi yopildi, yuzini yorugʻ qildi. 
Ana endi shu sumalakning obroʻyi bilan 
boshqa kampirlarning sumalaklarida qatnashib 
yuraversa yarashadi.

Hademay mart kirib keladi. Bu bahor 
rasman boshlandi, degani. Lekin qishloq 
odamlari hali bahor boshlanganiga toʻla 
ishonmaydi. Peshonani kuydiradigan issiqlar 
boʻlsa boʻlsin, lekin osmonning avzoyi bir 
zumda oʻzgarishi hech gapmas. Shuning uchun 
odamlar kartoshkadan boshqa ekinni ekishga 
koʻp ham shoshilmaydi. Kartoshkani bilasiz, 
koʻmib qoʻysangiz, tuproq tagida oltinday 
yotaveradi, quyosh durustroq isitsagina, shirasi 
toʻkilib, ildiz ushlaydi. Boshqa ekinlarga esa 
sharoit qiyinroq. Shu bois, eng toʻgʻri yoʻl — 
yerni yaxshilab tayyorlash. Odamlar bu davr 
mobaynida tuproqni maydalayverib, un qilib 
yuboradi. Natijada nima ekilsa ham tez tomir 
oladi. Dehqonchilikning sir-asrorini soʻrab-
surishtirsangiz, oʻn kitob boʻladi.

Shunday kunlarning birida hovlida 
oʻralashib yursangiz, yigʻimchi keladi. Uning 
vazifasi oʻtgan yilgi Navroʻz bayramida 
daftarga yozdirilgan mahsulotlarni eslatish. 
Yaʼni anʼanaga koʻra, har bir xonadon bayram 
soʻngida keyingi yil bayram dasturxoniga nima 
tortiq qilishini yozdirib qoʻyadi. Yigʻimchi 
esa shu daftarni koʻtarib, “Shuni vaʼda bergan 
ekansiz”, deb hammani ogohlantirib chiqadi. 
Hamma vaʼdasini bajarish harakatiga tushadi. 
Kimdir ovqat pishirib tarqataman, degan boʻlsa, 
kimdir ichimligini koʻtargan boʻladi. Sumalak 
koʻpincha oʻrtaliqda pishiriladi.

Navroʻz bayramining shukuhi yosh qizlaru 
kelinlarda koʻproq. “Bayramga nima kiyib 
chiqamiz?” degan savol hammaning uyqusini 
uchiradi. Buvi ularga qishda bozordan olib 
kelib, sandiqqa solib qoʻygan atlasu adraslardan 
tarqatadi. Tikish-bichish kelinlarning qoʻlidan 
kelgani uchun ularga chevarning hojati yoʻq. 
Koʻylaklari tayyor boʻlgan yosh qizchalar 
endi ota-onasidan “Navroʻz qachon boʻladi?” 
deb soʻrayverib, quloq-miyani yeydi. Axir 
koʻylagini kiyib chiqishi kerak-da. Bundan 
buyogʻiga teskari sanoq tartibi boshlanadi — 4 
kun qoldi, 3 kun qoldi, 2 kun qoldi...

Bolalarni xursand qiladigan yana bir 
voqea borki, tez orada shaharda yashaydigan 
tengdoshlari ham qishloqqa yetib keladi. Buning 
shukuhi butunlay boshqacha. Shu bilan birga, 
shaharlik bolalarning ham xayolida teskari sanoq 

allaqachon boshlanib ulgurgan boʻladi. Ular 
ham rejalangan turmush tarzidan bir dam emin-
erkin muhitga sayohat orzusi bilan ota-onasiga 
savol berib tinch qoʻymaydi. Shahardan kelgan 
bolalar bir-ikki kun qishloqqa moslashmaganday 
yuradiyu keyin rang-roʻyidan tortib, kiyim-
kechagigacha shu yerga singishib ketadi. Buvi 
ularni qand-qurs bilan siylaydi. 

21-mart. Bugun qishloq ahli ertaroq 
uygʻonadi. Hovlining ichi-tashi suv sepilib, 
chinnidek qilib supuriladi. Kelinlar tushlikka 
nima ovqat tayyorlaymiz deb oʻylamaydi, axir 
hamma bayramda boʻladi. Nonushta esa yangi 
sogʻilgan sutdan olingan qaymoq bilan oʻtadi. 
Barchaning fikru xayoli kiyim-kechak, pardoz-
andozda. Yigitlar bir oftoba iliq suv koʻtarib, 
shuni boshidan quyib turadigan birorta bolakay 
izlaydi. Hammaning ham Navroʻzga chiroyli 
boʻlib borgisi keladi-da.

Peshinga tomon atrofga bir eshitilib, 
bir eshitilmay kuy-qoʻshiq ovozi taraladi. 
Xonandalar asbob-anjomlarini sozlayapti, 
shekilli. Navroʻz keng maydonda boʻladi. 
Buvi nevaralarini yetaklab, birinchilardan 
boʻlib bayramga yoʻl oladi. Maydonda 
allaqachon qozon-oʻchoq qaynab yotibdi, 
oyogʻi bukiladigan stollarni bir-biriga biriktirib, 
dasturxonlar yozib chiqilgan. Odamlar guros-
guros boʻlib kelaveradi. Ketma-ket taomlar 
tortiladi, orada 12 ga toʻlgan bolalarning muchali 
nishonlanadi. Bayram yarimlariga kelib, 4-5 ta 
mahalla yigiti yana pul yigʻishni boshlaydi — 
kurashga! Aslida, koʻpchilik qishloq erkaklari 
uchun Navroʻzning magʻzi shu kurash boʻladi.

Uch-toʻrt soat davom etgan tadbirning 
davomi kurashga ulanadi. Odamlar toʻrtburchak 
davra hosil qiladi. Xonandalarning asbob-
anjomidan bir oz avval qoʻshiq yangragan 
boʻlsa, endi kurashga hakamlik qiluvchining 
eʼlonlari eshitiladi. Kurash erkaklarning oʻyini 
boʻlsa-da, tomoshaga ayollar ham qoladi. Ularga 
davraning bir tarafi ajratib beriladi. Qoʻshni 
qishloqlardan kelgan polvonlar ham davraga 
aralashib ketadi. Anʼanaga koʻra, kurashning 
boshida nuroniylar va yosh bolalarga davra 
beriladi, yaʼni oʻyin ulardan boshlanadi. Davra 
sal qizigandan keyin “birinchi tovoq” qoʻyiladi. 
Qoʻshni qishloqdan kelgan polvon davra 
aylanib, raqib qidiradi. Unga qishloqdan eng 
baquvvat yigit raqib boʻladi. 

Odatda “birinchi tovoq” qoʻshni qishloqqa 
berib yuborilmaydi. Ikkinchi, uchinchi 
“tovoq”lar ham shunday oʻtkaziladi. “Tovoq” 
olgan polvonlarning kayfiyati chogʻ boʻladi, 
yiqilganlari esa raqibi gʻirrom yiqitganini 
qarindosh-urugʻiga isbotlashga urinadi. Qizgʻin 
kurash shom kirgach tarqaladi. Tarqalarkan, 
hammaning tilida shu kurash muhokamasi. 
Xuftonga borib esa kunduzgi gavjumlikdan, 
shovqin-surondan asar ham qolmaydi.

Jonibek ALIJONOV,
“Yangi Oʻzbekiston” muxbiri

Ey sen – mening qo‘llarimda 
QO‘SHIQ BO‘LGAN BAXT!

Kengliklarda kezar 
shodon bolalik

Bir qudrat boʻy choʻzar 
maysalarning tebranishida Navolarga raqs tushar olam

NAVRO‘Z  SIMFONIYASI

Birgalashib, tongga yaqin sumalakni kovlash 
toʻxtatilib, usti yopiladi. Hamma endi bir-bir 
“qush uyqu” qiladi. Qush uyqu deganimizning 
boisi, hademay tong ham otib qoladi. Buvining 
koʻziga esa uyqu ilinarmidi?! “Sumalakning 
taʼmi qanday chiqarkan?” degan fikr uyquni 
qochiradi. Endigina pinakka ketganlarning 
uyqusini xoʻrozlar qichqirigʻi uchiradi. Aynan shu 
mahal qoʻshni hovlilardagi xoʻrozlarning ovozi 
birlashib, oʻziga xos “orkestr” paydo boʻladi. 

Buvi kampirlarga suv olib keladi, sochiq 
hozirlaydi. Nihoyat qozonni ochadigan 

Taʼmidan gapiring, taʼmidan! Xayriyat, juda 
shirin chiqibdi. Na quyuq, na suyuq, yegan sari 
yeging kelaveradi. Hamma ogʻiz koʻpirtirib 
maqtashga tushadi. Endi shu paytda buvining 
dimogʻi qanchalik chogʻligini tasavvur 
qilavering. Bu kayfiyat keyingi bahorgacha 
tatiydi. Sumalakning sovigani shirin boʻladi. 
Shu sabab qozon ochilgani bilan hech kim 
tanovulga shoshilmaydi. Hamma ulushini 
oladi. 

Qoʻshnilarga tarqatib chiqishni buvi 
kelinlariga taqsimlaydi. Oʻziga qolmasa 

21-mart. Bugun qishloq ahli ertaroq uygʻonadi. Hovlining 

ichi-tashi suv sepilib, chinnidek qilib supuriladi. Kelinlar 

tushlikka nima ovqat tayyorlaymiz deb oʻylamaydi, axir 

hamma bayramda boʻladi. Nonushta esa yangi sogʻilgan 

sutdan olingan qaymoq bilan oʻtadi. Barchaning fikru 

xayoli kiyim-kechak, pardoz-andozda. Yigitlar bir oftoba 

iliq suv koʻtarib, shuni boshidan quyib turadigan birorta 

bolakay izlaydi. Hammaning ham Navroʻzga chiroyli 

boʻlib borgisi keladi-da.

Bahor — hayot tantanasi!
Bu tantananing avvali — Navroʻz!
Ularda azaliy quvvatlanish holi bor!
Bu hol Navroʻz bagʻrida zavq ila ol-

gʻa intilish, toʻsiqlarni yengib oʻtish 
uchun cheksiz quvvat manbaiga evriladi. 
Shundanmi, doim Navroʻz nafasi bilan 
hamohang inson qalbida ajib hislar joʻ-
shadi. Yomgʻirdan soʻng yumshab, yashillik 
koʻklagan tuproqday inson koʻnglida ezgu-
liklar nish uradi. Dehqon yaxshi niyat ila 
yerga urugʻ qadagani kabi yuraklarda yangi 
orzular tugʻiladi. Bularning barchasi ertangi 
kunga ishonchni mustahkamlaydi. Shu bois, 
xalqimiz koʻklamga yetishgach, qorongʻi 
kunlar ortda qoldi, ogʻzimiz koʻkka yetdi 
deya quvongan.

Mamlakatlar, jamiyatlar hayotida ham 
xuddi shunday bahoriy damlar boʻladi. Bu-
gun yangi Oʻzbekistonda isteʼdodli yoshlar 
boʻy koʻrsatmoqda.

Ana shunday tarovatli damlarda aziz 
yurtimizning yangilanish fursati va fasllar 
kelinchagi boʻlgan bahor kayfiyatini, Nav-
roʻz shukuhini ifoda etishga urindik. Umid 
qilamizki, suratlardagi daqiq lahzalar siz, 
aziz oʻquvchilarga ham bahoriy kayfiyat ula-
shadi.

Hakim YOʻLDOSHEV 
fotoetyudi


